2

Монгол Улсын Их Хурлын 2009 оны хаврын ээлжит чуулганы 7 дугаар сарын 21-ний өдөр /Баасан гариг/-ийн нэгдсэн хуралдаан 12 цаг 10 минутад Төрийн ордны УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 74 гишүүнээс  53  гишүүн ирж,  71.6 хувийн ирцтэй байв. Үүнд:


Чөлөөтэй: Р.Амаржаргал, Х.Баделхан, Н.Батбаяр, Я.Батсуурь, Б.Бат-Эрдэнэ, Ц.Баярсайхан, С.Баярцогт, Л.Гүндалай, Ц.Дашдорж, Х.Жекей, Д.Кёкүшюзан Батбаяр, С.Ламбаа, Д.Очирбат, Ч.Сайханбилэг, А.Тлейхан, Х.Тэмүүжин, Д.Хаянхярваа, Б.Чойжилсүрэн, М.Энхболд.


Өвчтэй: Э.Бат-Үүл, Ц.Цэнгэл
Улсын Их Хурлын дарга Д.Дэмбэрэл 2009 оны 7-р сарын 16, 17-ны өдрүүдэд хүчтэй аадар бороо орж, үер усны улмаас Говь-Алтай аймгийн зарим сумын нутаг, нийслэлд олон хүний амь эрсдсэн харамсалтай үйл явдал болж, байгалийн гэнэтийн болзошгүй аюул гамшигт нэрвэгдэн, амь насаараа хохирсон иргэдийнхээ ар гэр, төрөл төрөгсдөд УИХ-ын нэрийн өмнөөс болон хувиасаа гүн эмгэнэл илэрхийлэв. /Улсын Их Хурлын гишүүд суудлаасаа босож хүндэтгэл үзүүлэв./

Нэг.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл /Анхны хэлэлцүүлэг/

Хэлэлцэж буй асуудалтай холбогдуулан Татварын ерөнхий газрын хэлтсийн дарга Я.Аюушжав,  Сангийн яамны Орлогын хэлтсийн мэргэжилтэн Э.Батбаяр, Улсын Их Хурлын Тамгын газрын Нарийн бичгийн дарга С.Магнайсүрэн,  Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Энхбат,  Төсвийн байнгын хорооны зөвлөх Ё.Мөнхбаатар, референт Ш.Чинбат нар байлцав.  

Хуулийн төслийг анхны хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Зоригт танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Ж.Сүхбатар, Н.Ганбямба нарын асуусан асуултад  Байнгын хорооны дарга, Улсын Их Хурлын гишүүн Ч.Хүрэлбаатар хариулж, нэмэлт тайлбар хийв.

Д.Дэмбэрэл:  1.Улсын Их Хурлын гишүүн З.Энхболдын гаргасан, Төслийн 1-р зүйлийн 13.6.15 гэснийг 13.1.16 гэж өөрчлөх гэсэн Байнгын хорооны дэмжсэн саналыг дэмжье.

Зөвшөөрсөн
42

Татгалзсан
7

Бүгд 

49

85.7 хувийн саналаар дэмжигдлээ. 

2. Улсын Их Хурлын гишүүн Н.Батбаяр, З.Энхболд нарын гаргасан, Төслийн 1 дүгээр зүйлд экспортод гаргасан уул уурхайн эцсийн бүтээгдэхүүн гэсэн 12-р зүйлийн 12.1.7 дахь заалтыг нэмэх гэсэн Байнгын хорооны дэмжсэн саналыг дэмжье.

Зөвшөөрсөн
43

Татгалзсан
6

Бүгд 

49

87.8 хувийн саналаар дэмжигдлээ. 

3. Улсын Их Хурлын гишүүн Н.Батбаяр, З.Энхболд нарын гаргасан, Төслийн 1 дүгээр зүйлд экспортод гаргасан уул уурхайн эцсийн бүтээгдэхүүний нэр төрөл, ангилал, кодыг Засгийн газар тогтооно гэсэн 14.5 дахь хэсгийг нэмэх гэсэн Байнгын хорооны  дэмжсэн саналыг дэмжье.

Зөвшөөрсөн
45

Татгалзсан
5

Бүгд 

50

90.0 хувийн саналаар дэмжигдлээ. 

4.  Улсын Их Хурлын гишүүн Ч.Улааны гаргасан, Төслийн 1 дүгээр зүйлийн экспортод гаргасан уул уурхайн бүтээгдэхүүн гэснийг энэ хуулийн 12-р зүйлийн 12.1.7-д зааснаас бусад уул уурхайн бүтээгдэхүүн гэж өөрчлөх гэсэн Байнгын хорооны  дэмжсэн саналыг дэмжье.

Зөвшөөрсөн
42

Татгалзсан
8

Бүгд 

50

84.0 хувийн саналаар дэмжигдлээ. 

Хуулийн төслийг анхны хэлэлцүүлгээр нь батлах нь зүйтэй гэсэн Байнгын хорооноос гаргасан горимын саналыг дэмжье.

Зөвшөөрсөн
40

Татгалзсан
10

Бүгд 

50

80.0 хувийн саналаар дэмжигдлээ. 

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн
43

Татгалзсан
7

Бүгд 

50

86.0 хувийн саналаар  хууль батлагдлаа.

Уг асуудлыг 12 цаг 35 минутад хэлэлцэж дуусав.

Хоёр. Эх орны хишиг сангийн тухай, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүд, Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төсөл болон Эрдэнийн хувийн /Баянмонгол корпорацийн/ тухай хуулийн төсөл, Засгийн газарт эрх олгох тухай УИХ-ын тогтоолын төсөл /Хэлэлцэх эсэх/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Б.Долгор, Нийгмийн хамгаалал, хөдөлмөрийн сайд Т.Ганди,  мөн яамны газрын дарга Н.Аюуш,  мэргэжилтэн Ц.Ганцэцэг, Улсын Их Хурлын Тамгын газрын Нарийн бичгийн дарга С.Магнайсүрэн,  Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр,  Төсвийн байнгын хорооны зөвлөх Ё.Мөнхбаатар, референт Ш.Чинбат нар байлцав.  

Хуулийн төсөл санаачлагчийн илтгэлийг Нийгмийн хамгаалал, хөдөлмөрийн сайд Т.Ганди,  Тогтоолын төсөл санаачлагчийн илтгэлийг Засгийн газрын гишүүн, Улсын Их Хурлын гишүүн Л.Болд нар танилцуулав. 

Хууль санаачлагчдын илтгэлээс Улсын Их Хурлын гишүүн  Д.Энхбат, З.Алтай, С.Бямбацогт, С.Оюун, Н.Ганбямба, Ц.Даваасүрэн нарын асуусан асуултад  Улсын Их Хурлын гишүүн Л.Болд, Нийгмийн хамгаалал, хөдөлмөрийн сайд Т.Ганди нар хариулж, нэмэлт тайлбар хийв. 


Хууль, тогтоолын төслийн хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Ц.Даваасүрэн  танилцуулав. 

Байнгын хорооны санал, дүгнэлттэй холбогдуулан  Улсын Их Хурлын гишүүн  Ц.Нямдоржийн асуусан асуултад Улсын Их Хурлын дарга Д.Дэмбэрэл хариулав. 


Улсын Их Хурлын гишүүн Д.Арвин, Д.Энхбат, Д.Лүндээжанцан нар санал хэлэв. 


Д.Дэмбэрэл: Эх орны хишиг сангийн тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүд, Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төслийг хэлэлцье гэсэн Байнгын хорооны дэмжсэн саналыг дэмжье.


Зөвшөөрсөн
51


Татгалзсан
5


Бүгд 

56


91.1 хувийн саналаар дэмжигдлээ.


Эрдэнийн хувийн /Баян Монгол корпарацийн/ тухай хуулийн төсөл, Засгийн газарт эрх олгох тухай УИХ-ын тогтоолын төслийг хэлэлцье гэсэн Байнгын хорооны дэмжсэн саналыг дэмжье.

Зөвшөөрсөн
49


Татгалзсан
6


Бүгд 

51

89.1 хувийн саналаар дэмжигдлээ.


Бусад: Эцсийн найруулга

Улсын Их Хурлын дарга Д.Дэмбэрэл Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүн Р.Гончигдоржийн асуусан асуултад  Байнгын хорооны дарга, Улсын Их Хурлын гишүүн Ч.Хүрэлбаатар, ажлын хэсгээс Я.Аюушжав нар  хариулж, нэмэлт тайлбар хийв.

12 цаг 37 минутад Улсын Их Хурлын гишүүд хуулийн эцсийн найруулгыг сонсов. 

12 цаг 05 минутад Бүгд Найрамдах Вьетнам Улсын Үндэсний ассамблейн дэд дарга тэргүүтэй төлөөлөгчид  Улсын Их Хурлын чуулганы үйл ажиллагаатай танилцав.

Монгол Улсын Их Хурлын 2009 оны хаврын ээлжит чуулганыг хааж  Улсын Их Хурлын дарга Д.Дэмбэрэл үг хэлэв. 

Хуралдаан 12 цаг 45 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ






Д.ЦЭНДСҮРЭН
МОНГОЛ УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ ЧУУЛГАНЫ 

7 ДУГААР САРЫН 21-НИЙ ӨДРИЙН ДЭЛГЭРЭНГҮЙ
ТЭМДЭГЛЭЛ

Д.Дэмбэрэл:-Сая Байнгын хороонд орсон гишүүд танхимд хүрэлцэн ирье. Өнгөрсөн долоо хоногт хэлэлцэж амжаагүй байсан 2, 3 асуудал байсан. Тэрнийгээ сая Байнгын хороо, гишүүд шийдвэрлэчих шиг боллоо. Тийм учраас энэ асуудлаа шийдвэрлэж, УИХ-ын энэ хаврын чуулганаар хэлэлцэх асуудал үндсэндээ дуусч байгаа учраас тус чуулганыхаа хуралдааны хаалтыг хийх бодолтой байна.

Гишүүд суудлаа эзлэе. Хуралдаанд оролцож байгаа хүмүүс бас суудлаа эзлэе. 

Бүгд Найрамдах Вьетнам Улсын Үндэсний ассамблейн дэд дарга тэргүүтэй төлөөлөгчид Монгол Улсад айлчилж байгаа юм. УИХ-ын урилгаар. Эдгээр үндэсний ассамблейн гишүүдэд болон төлөөлөгчдийн бүрэлдэхүүнд УИХ-ын гишүүд та бүхний өмнөөс чин сэтгэлийн талархал илэрхийлье. /УИХ-ын гишүүд алга ташив/

Гишүүд хуралдааны ирц бүрдсэн байна. Саяны хэлэлцсэн асуудлуудын материал тарсан уу? Байнгын хорооны дүгнэлтүүдийг тараачихъя. Чуулганы хаалтын ажиллагаа болох гэж байгаа гэдгийг Ерөнхийлөгч, Засгийн газрын тэргүүн болон Засгийн газрын гишүүдэд мэдэгдэх хэрэгтэй, тэднийг урих нь зүйтэй. 

УИХ-ын гишүүд та бүхний энэ өдрийн амар амгаланг айлтгая. 2009 оны хаврын ээлжит чуулганы 7-р сарын 21-ний өдрийн нэгдсэн  хуралдааны ирц 68 хувьтай байна. Тийм учраас УИХ-ын өнөөдрийн нэгдсэн чуулганыг нээснийг мэдэгдье. 

2009 оны 7-р сарын 16, 17-ны өдрүүдэд хүчтэй аадар бороо орж, үер усны улмаас Говь-Алтай аймгийн зарим сумын нутаг, нийслэлд олон хүний амь эрсдсэн харамсалтай үйл явдал болсон. Байгалийн гэнэтийн болзошгүй аюул гамшигт нэрвэгдэж, амь насаараа хохирсон иргэдийнхээ ар гэр, төрөл төрөгсдөд УИХ-ын нэрийн өмнөөс болон хувиасаа гүн эмгэнэл илэрхийлж, бүгдээрээ босож хүндэтгэе. 

За. Өнөөдрийн чуулганы хуралдаанаар хэлэлцэх асуудлыг танилцуулъя. 

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг, 

Эх орны хишиг сангийн тухай, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүд, Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төсөл болон Эрдэнийн хувийн Баянмонгол корпорацийн тухай хуулийн төсөл, Засгийн газарт эрх олгох тухай УИХ-ын тогтоолын төслийн хэлэлцэх эсэх асуудлууд байна.

Одоо хэлэлцэх асуудалдаа оръё. Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. Анхны хэлэлцүүлэгтэй холбогдуулаад Төсвийн байнгын хороо санал, дүгнэлт гаргасан байна. Төсвийн байнгын хорооны санал, дүгнэлтийг УИХ-ын гишүүн Зоригт танилцуулна. Зоригт гишүүнийг индэрт урьж байна.

Д.Зоригт:-УИХ-ын дарга, эрхэм гишүүд ээ,

УИХ-ын гишүүн З.Энхболд нарын нэр бүхий гишүүдээс өргөн барьсан Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх тухай асуудлыг 2009 оны 7-р сарын 16-ны өдөр УИХ-ын нэгдсэн хуралдаанаар хийж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Энэхүү хуулийн төслийн анхны хэлэлцүүлгийг Төсвийн байнгын хорооны 2009 оны 7-р сарын 17, 21-ний өдрийн хуралдаанаар хийж, дараахь санал, дүгнэлтийг гарган та бүхэнд танилцуулж байна.

Төсвийн байнгын хорооны хуралдаанаар хуулийн төслийг хэлэлцэх явцад УИХ-ын гишүүн Чулуунбат, Сайхансамбуу нарын гишүүд уг хуулийн төслийг хэлэлцэн батлах асуудлыг хойшлуулж УИХ-ын 2009 оны намрын чуулганаар хэлэлцье гэсэн горимын саналыг гаргасан боловч хуралдаанд оролцсон гишүүдийн олонхи дэмжээгүй болно.

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томъёоллыг та бүхэнд тараасан болно.

УИХ-ын гишүүн З.Энхболд Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь баталъя гэсэн горимын санал гаргасныг Төсвийн байнгын хорооны хуралдаанд оролцсон гишүүдийн олонхи дэмжсэн.

УИХ-ын эрхэм гишүүд ээ,

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг явуулсан талаархи Төсвийн байнгын хорооны санал, дүгнэлтийг хэлэлцэн хуулийн төслийг баталж өгөхийг хүсье. Анхаарал тавьсанд баярлалаа.

Д.Дэмбэрэл:-Зоригт гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Сүхбаатар гишүүн асуултаа тавья.

Ж.Сүхбаатар:-Нэг зүйл Байнгын хорооны санал, дүгнэлтээс тодруулъя. Хаврын чуулганы төгсгөлд бид нар бас улс орны эдийн засгийн өнөөдрийн амьдралтай холбоотой, бас ирээдүйд ч гэсэн манай хөгжлийн бодлогыг тодорхойлох ийм асуудлуудтай холбоотой асуудлуудаар хэлэлцэн шийдвэрлэж байна. 

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл санаачлагчдын ерөнхий үзэл баримтлалыг дэмжиж байгаа юм. Гэхдээ энэ дотроо хэлж байгаа л даа, хуулийн төслийн сөрөг тал нь юу юм бэ гэхээр зэрэг худалдан авалтад төлсөн нэмэгдсэн өртгийн албан татварыг буцаан авахуулж, үйлдвэрлэлийн зардал өсөх, зах зээлийн өрсөлдөөнд бас таагүй нөлөөлөх магадлалтай гэдгийг хууль санаачлагчид дэмжсэн байгаа. Яг одоо үнэхээр ийм байдал бий болно л доо. Хэдийгээр бид төсвийн орлогыг нэмэгдүүлэх үүднээс 30-40 тэрбум төгрөг орж ирэх юм байна, хэрвээ 30 хувийг 15 хувь болгож өөрчлөх юм бол. 

Гэтэл бид нар бас ямар ч тохиолдолд ийм хямралтай байгаа үед бас хэт хатуу ийм бодлого явуулаад байх бас, ялангуяа ийм чангаруулсан бодлогыг уул уурхайн салбар, ганц орлогын эх үүсвэр болж байгаа салбартаа хэт  ийм бодлого явуулаад байх нь үр дүн муутай болох юм биш үү. Тэгээд ч хуулийн төсөл санаачлагч З.Энхболд гишүүн хэлдэг. Татварын орчин тогтвортой байх ёстой гэж. Ядаж 30 хувийг бууруулж байгаа юм бол 15 хувь гэдэг чинь үндсэндээ 1 дахин бууруулчихаж байна. Тэгэхээр энд өгч байгаа уул уурхайн салбарын үйлдвэрлэлд өгч байгаа сигнал нь нэлээн тийм яаж ч бодсон сөрөг байгаад байгаа юм л даа.

Тэгэхээр 20 хувь байхад л 20-иос доошгүй тэрбум төгрөг та бүхний энэ тооцоог харахад орж ирэхээр л байгаа байхгүй юу. Заавал ингэж 30-аас 15 руу савлуулж байгаа нь бид нар бас Монголын төр тийм ч шударга зөв бодлого явуулж байна гэж тэр уул уурхайн салбарын үйлдвэрлэгчид үзэхгүй, бас сэтгэл ханамж нь, тэнд өгч байгаа төрөөс үзүүлж байгаа дэмжлэг нь цаашдаа ийм хэмжээгээр чангараад сулраад явах юм байна гэсэн ийм буруу ойлголтыг төрүүлэх болов уу гэж бодож байгаа юм. Тэгэхээр та бүхэн энэ хувилбарыг яагаад заавал 15 хувь болгож ингэж тооцсон юм бэ? 20 хувь яагаад байж болоогүй юм, 25 хувь яагаад байж болоогүй юм? энэ асуултыг тодруулах гэсэн юм.

Д.Дэмбэрэл:-Хүрэлбаатар дарга хариулъя. Байнгын хорооноос
Ч.Хүрэлбаатар:-Би 15, 20 хувь гэсэн юмыг ойлгосонгүй л дээ. Энэ Нэмэгдсэн өртгийн албан татварын тухай хуульд нэмэлт, өөрчлөлт оруулах тухай асуудал бол төлөгдсөн нэмүү өртгийн албан татварыг буцаан олгох тухай асуудал байгаа. Өөр тэнд янз бүрийн хувь хэмжээний тухай асуудал байхгүй байгаа юм.  Харин Чулуунбат, Сайхансамбуу гишүүд энэ хуулийн бол, Ашигт малтмалын тухай хуульд нэг намар мэдээж гар хүрнэ. Тэгэхдээ хамтруулаад энэ татварын орчинтой нь бас хамтад нь нэг үзвэл яасан юм бэ? хойшлуулъя гэсэн санал гаргаж тавьсан. Байнгын хорооны гишүүдийн олонхи энийг аваагүй.

Хууль санаачлагчдын гаргаж тавьж байгаа санал юу вэ гэхээрээ сүүлийн 6 жилд 4, 5 компани улсын төсвөөс 176 тэрбум төгрөгийг нэмэгдсэн өртгийн албан татварын буцаан олголтоор авсан байгаа. Цаашдаа уул уурхайн салбарт зөвхөн Монголчууд газраас баялгаа ухаад шороо чигээр нь гаргадаг байлгахгүйн тулд энэ хэлэлцүүлгийн явцад уул уурхайн эцсийн бүтээгдэхүүнийг үйлдвэрлэж байгаа бол, хэрвээ зэс гаргаж байгаа бол зэс хайлуулж байгаа бол, алт гаргаж байгаа бол алтаа хайлуулж байгаа бол, нүүрс гаргаж байгаа бол нүүрсээ коксжуулаад гаргаж байгаа бол нэмэгдсэн өртгийн албан татварыг нь буцааж олгоё гэсэн ийм заалт оруулж ирж байгаа юм. Тэгээд эцсийн бүтээгдэхүүн гэдгийгээ Засгийн газар нь өөрөө хуралдаан дээрээ тогтоогоод ангилал, кодыг нь тусад нь баталж явахаар ийм хуулийн заалт, энэ дээр зарчмын зөрүүтэй саналын томъёоллоор орж ирсэн байгаа.

Үнэн хэрэг дээрээ энэ буцаан олголтыг олгохгүй гэж байгаа бол анхан шатны боловсруулалт хийж байгаа, шууд ухаад шороо хэлбэрээр нь гаргаж байгаа энэ салбар дээр 10 хувийн татвар тогтоосонтой агаар нэг. 

Д.Дэмбэрэл:-Ганбямба гишүүн
Н.Ганбямба:-Зарчим нь их зөв юм байгаа юм. Ерөнхийдөө буцаан олголт дээр хуулийн зохицуулалт хийхгүйгээр одоо бол нэмэгдсэн өртгийн албан татвар нэг ч төгрөг өгөөгүй мөртлөө хэд хэдэн тэрбумаар нь буцаан олголт аваад байгаа энэ практикийг таслан зогсооход энэ хууль үр дүнгээ өгнө гэж бодож байгаа юм. Айвенхоу Майнз гэхэд 39 тэрбум төгрөг буцаан авсан. Юу өгсөн гэж авч байгаа юм. Өнөөдөр ер нь авсан юмныхаа 10 хувийг буцаагаад аваад байна шүү дээ. Тийм учраас энэ хуулийн зарчим нь маш зөв. Гагцхүү эцсийн бүтээгдэхүүн дээр бид буцаан олголтыг зөвшөөрөөд тодорхой хязгаарглалт тавилаа гэж бодоход эцсийн боловсруулалтын түвшинг өнөөдөр манай Монгол Улсын хэмжээнд ямар түвшинд дүгнэж байгаа билээ гэдгийг яаж зохицуулмаар юм. Байнгын хороон дээр энийг яригдсан юм байна уу? боловсруулалтын түвшинтэй холбоотой асуудал эргэлзээтэй байгаа.

Өнөөдөр гаргаж байгаа зэсийн баяжмал концентрац чинь 75 хувь нь шороогоор гарч байгаа тэр баяжмалыг дээд шүүх хууль тайлбарлахдаа юу гэж үзэж байна. Дээд шүүх л тайлбарладаг шүү дээ. Тэгэхээр энэ хууль гараад Дээд шүүх эцсийн бүтээгдэхүүн гээд тайлбарлахаар баяжмалыг юу гэж үзэх вэ гээд асуудалтай юм бас цаана нь эргэлзээтэй юмнууд хуулиар гарах гээд байна л даа. Эцсийн бүтээгдэхүүнийг ямар түвшинд тодорхойлох вэ, өнөөдөр манай тодорхойлж байгаа практик нь тодорхойгүй байгаа учраас энэ асуудлыг бас хуулийг гаргах явц дунд боловсронгуй болгохгүй бол болохгүй гэж бодож байгаа. Эцсийн бүтээгдэхүүн гээд хэлчихэд болж л байна. Яг нарийндаа эцсийн бүтээгдэхүүн гэдгээ юуг хэлэх вэ гэдгээс авахуулаад иймэрхүү бас нэг тийм тодорхой биш асуудлуудыг хуулийн явц дунд тодорхой болгохгүй бол болохгүй гэж бодож байгаа юм. Байнгын хороо юу гэж үзэж байгаа юм бол?

Д.Дэмбэрэл:-Хүрэлбаатар дарга 

Ч.Хүрэлбаатар:-Яг уул уурхайн эцсийн бүтээгдэхүүн гээд одоо тодорхойлчихсон, ангилчихсан зүйл Монгол Улсад байхгүй юм билээ. Тэгэхээр та бүгдийн зарчмын зөрүүтэй саналын томъёоллоор санал хураана. Түүн дээр байгаа 3 дахь заалт байгаа юм. Энэ нь юу гэсэн үг вэ гэхээр эцсийн бүтээгдэхүүнийг нэр төрлийг нь тогтоохдоо Засгийн газар тогтооно гэж байгаа. Мэдээж ажил эрхэлж байгаа, асуудал хариуцсан агентлаг, яамдууд нь энэ дээрээ нэлээн сайн олон улсын  хэмжээнд судлаад үүнийг эцсийн бүтээгдэхүүн гэнэ гэдгийг тодорхойлоод, дараа нь код, ангиллыг нь гаргаад  ингэж тогтоох юм байна. Засгийн газар үүнийг үргэлжлүүлээд энэ хуулийг хэрэгжүүлэхтэй холбогдуулаад нэлээд судалгааны ажил хийж, энийгээ эцэслэж гаргах байхаа. 

Ер нь зарчмын хувьд Төсвийн байнгын хороон дээр нарийвчилж яг энийг эцсийн бүтээгдэхүүн гэнэ гэдэг талаар хэлэлцүүлэг яваагүй. Нэгэнт энэ бол Засгийн газар тодорхойлчих учраас гэсэн агуулгаар нь санал хураагдсан юм.

Д.Дэмбэрэл:-Байнгын хорооны санал, дүгнэлтээс гишүүд асуулт асууж хариулт авлаа. Байнгын хорооны зарчмын зөрүүтэй саналаар санал хураалт явуулъя. Байнгын хороо хэд хэдэн зарчмын зөрүүтэй санал оруулж ирсэн байна. Төсвийн байнгын хороогоор дэмжигдсэн саналууд байна.

Төслийн 1-р зүйлийн 13.6.15 гэснийг 13.1.16 гэж өөрчлөх саналыг УИХ-ын гишүүн З.Энхболд гаргасныг Байнгын хороо дэмжсэн байна. Энэ саналаар санал хураалт явуулъя.

Санал хураалтанд 49 гишүүн оролцож, 42 гишүүн зөвшөөрч, 85.7 хувийн саналаар энэ санал дэмжигдэж байна. 

Энэ зайлшгүй засах ёстой зүйл юм шиг байгаа юм. 

2 дахь санал. Төслийн 1-р зүйлд экспортод гаргасан уул уурхайн эцсийн бүтээгдэхүүн гэсэн 12-р зүйлийн 12.1.7 дахь заалтыг нэмэх гэсэн саналыг Н.Батбаяр, З.Энхболд гишүүд гаргасныг Байнгын хороо дэмжсэн байна. Байнгын хорооны саналыг дэмжье гэсэн санал хураалт явуулъя.

Санал хураалтанд 49 гишүүн оролцож, 43 гишүүн зөвшөөрч, 87.8 хувийн саналаар санал дэмжигдлээ.

3 дахь санал. Төслийн 1-р зүйлд экспортод гаргасан уул уурхайн эцсийн бүтээгдэхүүний нэр төрөл, ангилал,кодыг Засгийн газар тогтооно гэсэн 14.5 дахь хэсгийг нэмэх гэсэн саналыг Улаан  гишүүн, Н.Батбаяр, Энхболд гишүүд гаргасан байна. Байнгын хороо дэмжжээ. Байнгын хорооны саналаар дэмжье гэсэн санал хураалт явуулъя.

Санал хураалтанд 50 гишүүн оролцож, 45 гишүүн зөвшөөрч, 90.0 хувийн саналаар энэ санал дэмжигдэж байна.

4 дэх санал. Төслийн 1-р зүйлийн экспортод гаргасан уул уурхайн бүтээгдэхүүн гэснийг энэ хуулийн 12-р зүйлийн 12.1.7-д зааснаас бусад уул уурхайн бүтээгдэхүүн гэж өөрчлөх саналыг Улаан гишүүн гаргасныг Байнгын хороо дэмжсэн байна. Байнгын хорооны саналаар дэмжье гээд санал хураалт явуулъя.

Санал хураалтанд 50 гишүүн оролцож, 42 гишүүн зөвшөөрч, 84.0 хувийн саналаар энэ санал дэмжигдэж байна.

Байнгын хорооны гаргасан зарчмын зөрүүтэй саналаар санал хураалт явуулж дуусгалаа. Байнгын хороо анхны хэлэлцүүлгээр нь баталъя гэсэн горимын санал оруулж байгаа. Энэхүү горимын саналаар санал хураалт явуулъя. Хуулийг анхны хэлэлцүүлгээр нь баталъя гэсэн горимын санал хураагдаж байна.

Санал хураалтанд 50 гишүүн оролцож, 40 гишүүн зөвшөөрч, 80.0 хувийн саналаар Байнгын хорооны горимын санал дэмжигдлээ.

Горимын санал дэмжигдсэн учраас Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийг баталъя гэсэн санал хураалтыг явуулъя.

Санал хураалтанд 50 гишүүн оролцож, 43 гишүүн зөвшөөрч, 86.0 хувийн саналаар хууль батлагдаж байна.

Энэ хууль ердийн журмаар дагаж мөрдөгдөх юм байна. За тэгж ойлголоо. 

Хууль та нар дээр байгаа, гишүүд хараадах. Энэ эцсийн найруулгыг сонсоё. Та нар хараадах. 

Гончигдорж гишүүн
Р.Гончигдорж:-Хэрэгжих хугацаа,  хэрэглэх хугацаа гэдгүүд чинь одоо бас нэлээн нарийн зүйл шүү дээ, яг  ийм хуулин дээр чинь. Хэрэгжих хугацаа ердийн журмаар гэх нь заримдаа юу байдаг вэ гэхээр тэрнээс өмнө хууль хэрэгжихээс өмнө татварын эргэж авалттай уялдан ахиухан гаргая гэсэн тэр нэг талын оролдлого, нөгөө талаас түүнтэй холбогдуулаад хуулийн хэрэгжих хугацаа гэдэг чинь энийг эцсийн редакц хийгээд Төрийн мэдээ сонинд хэвлэгдэнэ гэдэг энэ хоорондох хугацаа, энэ хугацаан дээр бас объектив, субъективизм орохгүй байх тухай асуудал. Энэ дээр үед алтан дээр тавьсан татварыг 3 хоног шийдэх хооронд ямар асуудал болсныг бид нар андахгүй шүү дээ. Энэ агуулгаараа өнөөдөр яг гаалийн байгууллага, бусад хяналтын байгууллагууд өнөөдөр бэлтгэгдчихсэн. Нэгэнт олзворлогдчихсон тэр түүхий эд дээр, бүтээгдэхүүн дээр хамаарахгүйгээр, өнөөдрөөс эхлээд тэрнээс хойшхи дээр хамаарах тухай асуудал бий болно доо. Эсвэл гааль дээр бүртгэгдчихсэн, гаалийн бүрдүүлэлтээ хийгдчихсэн байх юм бол өнөөдөр хийчихсэн бол хамаарахгүй, гаалийн бүрдүүлэлтээ тэрнээс хойш хийсэн бол гээд, тэрнээс хил дээр биш гаалийн бүрдүүлэлтийг хилийн дотор хийдэг гаалийн бүрдүүлэлтүүд байгаа шүү дээ.

Тэр хугацаанууд дээр л, Байнгын хороо энэ дээр бүр ойлгогдохоор тайлбар хийгээд, тэр нь ерөнхийдөө УИХ хэдийд гаргасан бүтээгдэхүүн дээр хэднээс эхэлж хэрэглэх гэж байгаа гэдэг нь ойлгомжтой болохоор тийм тайлбарын яриа протоколд байх ёстой гэж ингэж ойлгож байна, даргаа.

Д.Дэмбэрэл:-За зүйтэй.  Нэг ийм заалт ороод байгаа шүү дээ. Экспортод гаргасан уул уурхайн эцсийн бүтээгдэхүүний нэр төрөл, ангилал, кодыг Засгийн газар тогтооно гэдэг чинь хэзээ тогтоогоод энэ хууль мөрдөх вэ? энэ дээр асуудал бас байгаа юм байна. Ажлын хэсгийн гишүүдээс Аюушжав-Татварын ерөнхий газрын хэлтсийн дарга чуулганы  хуралдаанд оролцож байгаа.

Эхлээд Энхболд санаачлагч бас энэ дээр товчхон, дараа нь Хүрэлбаатар дарга энэ дээр хариулаад, энэ дээр нэгдсэн ойлголттой болохгүй бол энэ хугацааны заагаар бас асуудал гараад байж магадгүй.

За Хүрэлбаатар дарга хариулъя.

Ч.Хүрэлбаатар:-Гончигдорж гишүүний хэлж байгаа, санаа зовж байгаа зүйлийг ойлгож байна. Үнэхээр тийм асуудал байдаг. Гэхдээ одоо бол энэ НӨТ-ын буцаан олголтыг олгохын тулд гаргасан санхүүгийн тайлангий нь үндэслэдэг. Эргэж шалгалт ордог. Тэгээд тал талаас баталгаажуулж байж дараа нь Сангийн яаман дээр ирж энэ шийдвэр гардаг учраас энэ хугацаа бол сар орчмын  хугацаа явагдах байх. Энэ хугацаандаа нэмүү өртгийн албан татварыг тэр шалгалтын ажлыг хийхэд, явж байхад нэг их гарахгүй болов уу гэсэн ийм бодолтой байна.

Экспортонд гаргасан уул уурхайн эцсийн бүтээгдэхүүний нэр төрөл, ангилал, кодыг Засгийн газар батална гэсэн. Тэгээд ердийн журмаар гэж байгаа учраас одоо 10 хэдэн хоног байгаа байх, энэ хугацаандаа Засгийн газар энэ үеэ боловсруулаад цаашид өдрийн мэдээ хэвлэгдсэнээс хойш 10  хоног. Тэгэхээр нийлээд 10 хэдэн хоног, за 20-иод хоног. Тийм учраас энэ хугацаанд Засгийн газар яг эцсийн бүтээгдэхүүн гэдгээ юу гэх вэ гээд асуудлаа гаргаад шийдээд явчих бүрэн боломжтой. Нэгэнт аж ахуйн нэгжүүдэд НӨТ-ын буцаан олголт буцаж олгогдохгүй гэсэн ойлголтоор байж байхад энийгээ эцсийн байдлаар гаргасны дараагаар буцаан олголтыг өгөөд явчихаж болно л доо.

Тэгэхээр анх энэ хууль санаачлагчийн оруулж ирсэн хувилбараар явахад олон тэрбум төгрөгний наана үсрээд дамжаад гарчих магадлал тун муу болов уу гэж бодож байна. Санаатайгаар зохион байгуулахгүй бол.

Д.Дэмбэрэл:-Гончигдорж гишүүн ойлголцож байх шиг байна, тийм ээ. Эцсийн тайлан гаргаж байж буцаан олголт.

Татварын хувьд бэрхшээл байхгүй. Сая Хүрэлбаатар даргынхтай амьдрал дээр бэрхшээл байхгүй гэж ойлгож байна, зөв үү, Аюушжаваа?

Я.Аюушжав:-Энэ хууль хэрэгжих хүртэлх хугацаанд буцаан олголт олгогдсоор л байна. Жишээ нь, яг өнөөдрийн байдлаар Сангийн яаманд гэхэд бид нар бараг 7 тэрбум төгрөг өргөн бариад байж байгаа. Тийм учраас энэнээс өмнөх бүх буцаан олголтууд олгогдоно л доо. Тэрнээс хойш л бас энийгээ бид нар зохицуулах л хэрэгтэй болох байх.

Д.Дэмбэрэл:-За энэ хууль чинь бас л олон тэрбум төгрөгийн асуудал Сангийн яаман дээр байж л байна шүү дээ. Хожиж оруулсан нь 10 хоногийн дотор аваад, хожиж оруулж чадаагүй нь хохироод явна гэсэн үг үү?

Я.Аюушжав:-Үгүй. Хуулинд заахдаа улиралд 1 удаа гээд заачихсан учраас тэрэн дээр хэн нэг нь амжих, нэг нь амжихгүй гэсэн ойлголт байхгүй. Яг  хуулийн заалтаараа энэнээс өмнө авч байсан бол үргэлжлүүлээд НӨТ-ын илүү төлөлт гарсан л бол бид нар хууль хэрэгжих хүртэл буцааж олгоно, энэнд ямар нэг амжих гэдэг асуудал байхгүй.

Д.Дэмбэрэл:-За тэгвэл ердийн журмаар хэрэгжинэ гээд явахад бэрхшээл байхгүй гэж ойлголоо.

Энэ дээр гишүүд редакцийг сайн харсан байх, редакцийн саналтай гишүүн байна уу? Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн редакцийг сонслоо. Санал алга.

Дараачийн асуудалдаа оръё. Эх орны хишиг сангийн тухай, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүд, Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төсөл болон Эрдэнийн хувийн /Баянмонгол корпорацийн/ тухай хуулийн төсөл, Засгийн газарт эрх олгох тухай УИХ-ын тогтоолын төслийг хэлэлцье.

Хууль санаачлагчийн илтгэлийг Нийгмийн хамгаалал, хөдөлмөрийн сайд Ганди танилцуулна. Ганди сайдыг индэрт урьж байна.

Т.Ганди:-УИХ-ны дарга, эрхэм гишүүд ээ,

Монгол Улсын эдийн засагт уул уурхайн салбарын хувь нэмэр улам бүр өсөн нэмэгдэж байна. Цаашид Оюу Толгой, Тавантолгой зэрэг стратегийн ач холбогдол бүхий ашигт малтмалын томоохон орд газруудыг ашиглаж эхлэх үед улсын төсөвт энэ салбараас төлөх орлого эрс өсөх төлөвтэй. Төсвийн орлогын гэнэтийн өсөлтөнд зарлагыг огцом нэмэгдүүлж, эдийн засгийн тэнцвэрт байдлыг алдагдуулах, нэг салбараас хамааралтай эдийн засгийн өсөлтийг бий болгох, бусад салбарын  хөгжлийг сааруулах зэрэг сөрөг нөлөөтэй байгаа учир түүнээс урьдчилан сэргийлэх, уг орлогоос хуримтлал үүсгэн байнгын тогтвортой өсөн нэмэгдэх нөөц бүрдүүлэх замаар иргэддээ үр ашгийг нь хүртээх эрх зүйн зохицуулалтыг бий болгох зорилгоор Эх орны хишиг сангийн тухай хуулийн төслийг боловсруулж УИХ-д өргөн барьсан юм. 

Уг хуулийн төслийг болвсруулахдаа уул уурхайн салбараас олж байгаа орлогын тодорхой хэсгийг хуримтлалын тусгай санд төвлөрүүлэх, уг сангийн хөрөнгөөр олон улсын санхүүгийн зах зээл дээр хөрөнгө оруулалтын үйл ажиллагаа явуулах замаар хуримтлал бий болгох, бий болгох хуримтлалаасаа иргэддээ шууд ба шууд бусаар хишиг хүртээн зарцуулах зарчмыг баримталлаа.  Ингэснээр стратегийн ач холбогдол бүхий ашигт малтмалын орд газрууд ашиглагдаад дууссаны дараа түүнээс олж байсан орлогыг орлохуйц санхүүгийн нөөц хойч үед маань өвлөгдөж улс орны цаашдын хөгжилд саад учрахгүй байхын зэрэгцээ өнөө үеийнхэн энэ баялгаасаа зохих ёсоор хүртэх юм. 

Энэ сан нь улсын төсвийн салшгүй бүрэлдэхүүн хэсэг бөгөөд сангийн ерөнхий удирдлагыг санхүүгийн асуудал эрхэлсэн төрийн захиргааны төв байгууллага хөрөнгийг удирдах, захиран зарцуулах эрхийг энэ зорилгоор байгуулсан төрийн өмчит хуулийн этгээд хэрэгжүүлэхээр хуулийн төсөлд тусгалаа. Сангаас Монгол Улсын иргэн хүртэх эрх үүсэх, хишиг хүртээх хэлбэр зарчмыг хуулийн төсөлд тодорхой заалт болгон оруулж хишиг хүртээхтэй холбогдсон харилцааг зохицуулах журмыг Засгийн газар батлахаар тусгалаа.

Сангийн төсвийн төслийг улсын төсвийн төслийн хамт УИХ-д өргөн мэдүүлэх, сангийн санхүүгийн болон үйл ажиллагааны тайлан, үндэсний ба олон улсын нэр хүнд бүхий аудитын байгууллагаар жил бүр аудит хийлгэж, тэдгээрийн дүгнэлтийг УИХ-д танилцуулж, олон  нийтэд мэдээлж байх, сангийн хөрөнгийг зориулалт бусаар зарцуулахыг хориглох, хууль зөрчсөн этгээдэд эрүүгийн хариуцлага хүлээлгэхээргүй бол учруулсан бодит хохирлыг нөхөн төлүүлж, захиргааны хариуцлагын тухай хуулийн дагуу торгох арга хэмжээ авах талаар хуулийн төсөлд тусгалаа.

Энэ хуулийн төсөл батлагдсанаар стратегийн ач холбогдол бүхий орд газруудаас төсөвт төвлөрөх орлогыг зүй зохистой хуваарилан зарцуулж, хуримтлал бий болгон үр ашгийг нь иргэддээ оновчтой хэлбэрээр тэгш хүртээх, эдийн засгийн хөгжлийг зөв зааж, төсвийн гэнэтийн орлогыг дагалдан Засгийн газрын зардал нэмэгдэхээс урьдчилан сэргийлэх, дотоодын зах зээл дээрх мөнгөний нийлүүлэлтийг удирдаж, инфляцийг бууруулахад эерэгээр нөлөөлж, нийгмийн хөгжил, айл өрхийн амьжиргаанд дэмжлэг үзүүлэх, төр иргэний хоорондын харилцааг бэхжүүлэх, иргэний бүртгэл мэдээллийг сайжруулахад зохих түлхэц болно гэж үзэж байна.

Эх орны хишиг сангийн тухай хуулийн төслийг батлахтай холбогдуулан Засгийн газрын тусгай сангийн тухай хууль, Аж ахуйн нэгжийн орлогын албан татварын тухай хууль, Монгол Улсын нэгдсэн төсвийн тухай хуульд тус тус  нэмэлт, өөрчлөлт орох бөгөөд эдгээр хуульд нэмэлт оруулах тухай хуулийн төслийг иргэдэд хишиг хүртээх мөнгөний хэмжээг тогтоох тухай УИХ-ын тогтоолын төслийг хамтад нь өргөн барьсан болно. Хуулийн төсөл болон тогтоолын төслүүдийг хэлэлцэн баталж өгөхийг хүсч байна. Анхаарал тавьсанд баярлалаа.

Д.Дэмбэрэл:-Ганди сайдад баярлалаа. Одоо та бүхэн сайн мэдэж байгаа. Эрдэнийн хувийн тухай хуулийн төсөл, Засгийн газарт эрх олгох тухай УИХ-ын тогтоолын төслийг Засгийн газрын гишүүн Болд сайд танилцуулна. Хууль санаачлагчийн илтгэл. Болд сайдыг индэрт урьж байна.

Л.Болд:-УИХ-ын дарга, эрхэм гишүүд ээ,

Монгол Улсын Үндсэн хуулийн 1-р бүлгийн 6-р зүйлийн 1 дэх хэсэгт Монгол Улсад газар, түүний хэвлий, ой, ус, амьтан, ургамал болон байгалийн бусад баялаг гагцхүү ард түмний мэдэлд, төрийн хамгаалалтанд байна гэж хуульчлан заасан байгаа. Сүүлийн жилүүдэд эдийн засагт уул уурхайн салбарын эзлэх  хувийн жин улам бүр нэмэгдэж, тус салбарын үйлдвэрлэл, борлуулалт, экспортын хэмжээ эрс нэмэгдэж байгаа боловч, нийтийн шинжтэй байгалийн баялгийн өгөөжөөс хүн амд ноогдох хувь хэмжээ туйлын бага хэвээр байна. 

Ойрын үед Оюу Толгой, Тавантолгой зэрэг стратегийн ач холбогдол бүхий ашигт малтмалын томоохон ордуудыг эдийн засгийн эргэлтэнд оруулснаар уул уурхайн салбарын үйлдвэрлэлийн хэмжээ болон тус салбараас улсын төсөвт хуримтлагдах орлого олон дахин өсөх төлөв тогтоогдсон байгаа.

1997 онд батлагдсан Ашигт малтмалын тухай хууль, 2006 онд шинэчлэн найруулагдаж, байгалийн баялгийн ашиглалтын үр өгөөжийг нэмэгдүүлэх чиглэлээр зарим чухал зохицуулалт хийсэн боловч Үндсэн хуулийн дээрх үзэл баримтлалыг шууд хэрэгжүүлэх эрх зүйн орчин хангалттай бус байгааг тэмдэглэх хэрэгтэй. Үүнийг иш үндэс болгон УИХ-ын нэр бүхий гишүүд бид стратегийн ач холбогдол бүхий ашигт малтмалын ордуудын ашиглалтын тусгай зөвшөөрлийг захиран зарцуулж, уул уурхайн болон нийгэм, эдийн засгийн чухал салбаруудад хөрөнгө оруулалт хийх замаар орлого хуримтлуулан олсон ашгаасаа Монгол Улсын иргэн бүрт хувьцаа эзэмшүүлэн, ноогдол ашиг хуваарилдаг үндэсний хэмжээний корпораци байгуулах эрх зүйн үндсийг бүрдүүлэх зорилгоор Эрдэнийн хувийн Баянмонгол корпорацийн тухай хуулийн төслийг боловсруулж, танилцуулж байна.

Энэхүү хуулийн төслийн үзэл баримтлал нь Монгол Улсын Үндсэн хууль, Ашигт малтмалын тухай хууль болон Засгийн газрын 2008-2012 оны үйл ажиллагааны хөтөлбөр, парламентад суудал бүхий Ардчилсан нам болон МАХН-ын 2008 оны УИХ-ын сонгуулийн мөрийн хөтөлбөрийн тухайлсан заалтуудад бүрнээ нийцэж байгаа болно гэдгийг тэмдэглэх хэрэгтэй.

Эрдэнийн хувийн Баянмонгол корпорацийн тухай хуулийн төсөл нь 6 бүлэг, 18 зүйлтэй бөгөөд 1-р бүлэгт хуулийн зорилт, хууль тогтоомж, 2-р бүлэгт корпорацийн зорилго, үйл ажиллагаа, 3-р бүлэгт корпорацийн үйл ажиллагааг төрөөс дэмжих, 4-р бүлэгт корпорацийн мэдээлэл, санхүүгийн тайлан, хөрөнгө хувьцаа, 5-р бүлэгт корпорацийн удирдлага, зохион байгуулалт, 6-р бүлэгт корпорацийн үйл ажиллагааны хяналт, дүрэм, улсын бүртгэлд бүртгүүлэх талаар тус тус тусгасан болно.

Хуулийн төслийг боловсруулахдаа УИХ-ын 2007 ооны 27-р тогтоолоор батлагдсан стратегийн ач холбогдол бүхий 15 орд газрын нөөц баялагт түшиглэн бизнесийн үйл ажиллагаа явуулж, Монгол Улсын иргэдэд хувьцаагаа үнэ төлбөргүй эзэмшүүлэн ноогдол ашиг хуваарилдаг онцгой статус бүхий корпорацийг УИХ-аас байгуулан удирдлагыг нь УИХ-аас томилсон удирдах зөвлөл хэрэгжүүлдэг байх зарчмыг баримтлан тусгасан юм.

Энэхүү төсөл батлагдсанаар дэлхийн зах зээл дээр амжилттай ажилладаг  үндэсний хэмжээний корпораци байгуулагдах төдийгүй байгалийн баялгийн орлогыг оновчтой зөв менежмент хийж ухаалаг захиран зарцуулж, ноогдол ашиг хэлбэрээр шударга хуваарилснаас монгол хүний амьдралын чанарт эрс өөрчлөлт гарч дундаж болон чинээлэг амьдралтай иргэдийн хүн амд эзлэх хувийн жин мэдэгдэхүйц нэмэгдэх тооцоог гаргасан болно. 

Баянмонгол корпорацийг байгуулах нь Монгол Улсын иргэний болон Компанийн тухай хуулиудын үзэл баримтлалтай харшлахгүй бөгөөд гагцхүү үйл ажиллагааны хүрээнд үндэсний хэмжээнд явагдах бөгөөд хөрөнгийн  гарааны эх үүсвэр нь төрийн өмчөөс бүрдэхээр тооцож байгаа тул тусгайлсан хууль гаргаж зохицуулах нь зүйтэй гэж үзэж байгаа болно. Энэхүү хуультай холбогдуулан Засгийн газарт эрх олгох тухай Монгол Улсын Их  Хурлын тогтоол, мөн Хувь хүний орлогын албан татварын хуульд нэмэлт, өөрчлөлт оруулах тухай хуулийн төслийг өргөн барьсан болно. Хэлэлцэж шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл:-Болд сайдад баярлалаа. Чуулганы хуралдаанд Нийгмийн  хамгаалал, хөдөлмөрийн яамны газрын дарга Аюуш, Улсын нийгмийн даатгалын ерөнхий газрын ахлах мэргэжилтэн Ганцэцэг нар оролцож байна. Хэлэлцэх асуудалтай холбогдоод. 

Хууль санаачлагчдын илтгэлээс асуух асуулттай гишүүд. Чулуунбат гишүүнээр тасаллаа. Гишүүд асуултаа товчхон товчхон тавиад хариултыг оновчтой өгье. Энхбат гишүүн асуултаа тавья.

Д.Энхбат:-Эхлээд товчхон асуулт асууя. Сая 500 мянган төгрөг өгнө гэж амласан байгаа. Хүмүүс асууж байгаа яг хэдэн сарын хэдний өдөр хэдийг өгөх юм бэ? гэж. Зарим хүмүүс зээл авчихсан явж байгаа, машин авчихсан. Тэгэхээр яг хэдэн сарын хэдний өдөр хэдэн төгрөг өгөх юм бэ гэдгээ эхлээд хэлэх хэрэгтэй. Энэ бол санхүүгийн яриа учраас он, сар, өдөр, мөнгөний тоо их тодорхой байх ёстой.

Хоёрдугаарт, Хууль зүйн байнгын хорооны даргаас нэг зүйл асуумаар байна. Ер нь сонгуулийн үед бэлэн мөнгө амлах, мөрийн хөтөлбөртөө ороогүй зүйл амлах эд нар яг хуулийн дагуу болж байна уу, энийг өнөөдөр ингээд хууль болгож өөрчилж болж байна уу? 

Гуравдугаарт, өнөөдөр бид нар маш их өвөрмөц түүхэн  хурал хийх гэж байна, асуудал. Монгол Улс БНМАУ байж байгаад дараа нь Монгол Улс болоод одоо Халамжийн БНМУ болох анхны алхамаа хийх гэж байна. Би юу хэлэх гэсэн юм бэ гэвэл бид нар эх орны хишиг гэдэг үгээ, эх орон гэдэг үгээ гэр орон гэдэг үгээр солиодохъё л доо, би гэрийнхээ нэг юмыг зарж хөргөгчийг. Тэр хөргөгч зарсан мөнгөө гэр орны хишиг гэж нэрлэх нь байна шүү дээ. Дараа нь гэрээ Баян гэр орон гэдэг корпораци гэж нэрлээд Монголын бүх айл цөмөөрөө Баян гэр орон гэдэг корпораци болоод монголчууд бүгдээрээ нийлээд БНМАУ биш Монгол Улс биш, Баян Монгол Улс болж хувираад энэний төгсгөлд би ганцхан л юм хэлье. Оросын шог телевизийн  нэвтрүүлэг явж байсан юм. Та өрөөгөө цэвэрлэхдээ зүгээр цэвэрлэчихэж болно, аль эсвэл ханан дээрээ ариун цэврийг сахья гээд том плакат хадчих, тэгвэл энэ чинь арга хэмжээ болдог байхгүй юу. 

Яг үүнтэй адилхан өнөөдөр бид нар Монгол Улсын байгалийн баялгийг ашиглаж, яаж уул уурхайгаа хөгжүүлэх вэ, яаж ажлын байр үүсгэх вэ, яаж Монгол Улсаа хөгжүүлэх гэж ярихын оронд том плакат хадаад одоо Баянмонгол эх орны хишиг мероприятия явуулж байна шүү дээ. Өнөөдөр бид нар нийгмийн даатгалын сангаа нийгмийн хишиг сан гэж нэрлээд ийм байдлаар л явах гээд байна. Би дүгнэлт нь нэг л зүйл хэлэх гэсэн юм. Би улс төрч болж байгаа хүний хувьд улс төрийн мөрийн  хөтөлбөр яагаад энийг хэлж байгаагаа ойлгож байна. Гэхдээ та бүгдээс Их Хурлын гишүүдээс нэг зүйлийг бас анхаараасай гэж хүсч байна.

Бид  нар Монголын өнөө үеийг ажил хийж, амьдарч, өрсөлдөж, эрдэм сурч явахын оронд бүгд халамж хүлээдэг, бүхэл бүтэн үеийг бэлдэж байна. Бид ерөөсөө Монгол Улсыг нэгэн үеийг халамжийн улс болгож хувиргаж байна. Тийм учраас миний санал бол маш энгийн. Өнөөдөр энэ хоёр улс төрийн хүчин хамтарч байгаа үедээ энэнээс зөв гарц олоочээ. Магадгүй энэ мөрийн хөтөлбөрөөсөө татгалзаач хоёулаа. За Оюун, Алтай, бид гурав гурвуулаа шүүмжлээд за яахав 3-уулаа биш, 6-уулаа болно. Сайндаа. Ийм улс орныг буруу тийш нь явуулах юмнуудаа болиочээ өрсөлдөж.

Тийм учраас би та бүгдэд энэ хөтөлбөрүүдээсээ татгалзаад энэндээ ердийн нэр өгөөд уул уурхайн юу гэдэг юм фонд гэж. Ингээд ажлыг ажлын ёсоор хийгээд явъя. Энэ сонгуулиас болж бүр баларч байна. Оюу Толгой ч хүнд байдалд орлоо, цаашдын 10 жил ч гэсэн бүгдээрээ Тэтгэвэрийн БН улс боллоо. Ийм л хүсэлт байна.

Д.Дэмбэрэл:-Санал голдож байна. Хууль санаачлагч хариулах ёстой шүү дээ. Ганди сайд хариулах зүйл байна уу?

Т.Ганди:-Санал голдуу байна гэж ойлгож байна. Хууль санаачлагч Засгийн газрыг төлөөлж бас тодорхой үндсэн механизм нь ямар учиртай юм бэ гэдэг үзэл баримтлалын хүрээнд хариулт өгөх ёстой. Улс төрийн дүгнэлтийг хоёр УИХ-ын намын бүлгүүд хэлэлцээд үндсэндээ дүгнэлтээ гаргаад энэ асуудлыг хэлэлцэх нь зүйтэй гэдэг дүгнэлт гаргачихсан гэж би ойлгож байгаа.

Халамж гэх үү нийгмийн хөгжилд оруулж байгаа хөрөнгө оруулалт гэх үү гэдэг ойлголтыг бас ялгаатай авч үзэх хэрэгтэй болов уу гэж үзэж байна. Стратегийн ордоос ашиглах энэ орлого маань дахин сэргээгдэхгүй баялаг. Дахин сэргээгдэхгүй баялгийг дахин олон дахин сэргээгдэх баялаг болгож хуваарилах ёстой. Энэн дотор оюуны хөрөнгө оруулалт хийх, эрүүл мэндийг хамгаалах, тодорхой өрхийн хөгжлийг дэмжих ийм бодлогуудын хүрээнд дахин сэргээгдэж байх ийм механизмыг энэ хуулиар зохицуулж, үзэл баримтлалын хүрээнд нь хийж оруулж ирье гэж ингэж шийдэж, судалж, тооцоо судалгаа хийж оруулж ирж байгаа юм. 

Би ганцхан жишээ аваад үзэхэд бэлэн мөнгөөр гэхээсээ илүүгээр цаашдаа боловсрол олгоход, тодорхой хэмжээний тогтвортой ажлын байр орлогоо бий болгоход тоног төхөөрөмжийн, жижиг дунд үйлдвэртэй болоход, өрхөд нь яаж ямар хэлбэрээр өгөх вэ гэдэг механизмуудыг төрөлжүүлж гаргаж ирэх гэж энэ үзэл баримтлалдаа оруулсан байгаа. 

Баянмонгол гэж корпораци нэрний хувьд ямар ч байж болно. Хамгийн гол нь олдворыг эдийн засгийн хувьд нь дахин эдийн засгийн эргэлтэнд оруулах, хуваарилах, санхүүгийн механизмыг нь зохицуулахад тодорхой бие даасан субъект байх учиртай. Тийм учраас энэ субъектын нэрийг Баянмонгол корпораци зохицуулна гэж ингэж оруулж ирж байгаа юм.

Даатгалын сангаас даатгал төлөгчдийн мөнгөтэй холих уу, үгүй юу гэдгийг бас Байнгын хороон дээр гишүүд асуугаад байсан. Тэгэхээр даатгалд хамрагдаагүй байгаа 600 мянга орчим хүний эхний хөрсийг бий болгож өгснөөрөө харьцангуйгаар ирээдүйн нийгмийн даатгалын тогтолцооны хамгаалалтыг бий болгоно гэж ингэж үзэж байгаа юм. Бид нар хоёр тогтолцооны үед амьдарч байгаа улсууд. Тийм учраас урьд өмнө нийгмийн даатгалын шимтгэл нь тэтгэвэр авах харилцаанд хүрээгүй, хуримтлал нь бий болоогүй, нас нь хүрээгүй байгаа энэ албан бус секторт ажиллаж байгаа хүмүүс, малчдын түвшинд, сая 500 мянган төгрөг гэдэг маань 10-аад жилийн шимтгэл төлсөн мөнгөний харьцаатай дүйцэхүйц ийм мөнгө байгаа юм.

Ийм учраас энэ нийгмийн тулгамдсан асуудлуудынхаа хүрээнд ч гэсэн чиглүүлж болно гэж ингэж хуулийн ерөнхий үзэл баримтлалын  хүрээнд оруулж ирсэн, тэгээд Их Хурал хэлэлцэх явцдаа ямар механизмаар ямар байдлаар хөрөнгө оруулалтын эхний хөрсийг бий болгож өгөх вэ гэдгээ та бүхэн санал гаргаад шийдэж болно гэж үзэж байна.

Д.Дэмбэрэл:-Болд сайд Баянмонгол БНУ болох гэж байна гэж сайхан юм ярьж байна. Тэнд товчхон хариулт өгөөдөх.

Л.Болд:-Тэр үгийг ерөөл гэж үзэж байна л даа. Ерөөлтэй үг. Улс нь ийм баян байхад, иргэд нь ядуу байх үнэхээр зохимжгүй байгаа юм л даа. Өнөөдрийг хүртэл 90 оноос хойш явсан үйл явцаа үзэх хэрэгтэй л дээ. Бид 90 оноос хойш дандаа ард түмэндээ өмчийг өгч ирсэн. Малыг малчдад өгөөд малчид үнэхээр малын эзэн болсноороо мал өсөх эдийн засгийн бас нэг суурь бий болсон. Орон сууцыг орон сууц эзэмшигчид нь өмчлүүлж байсан. Энэ бол бас тодорхой томоохон хөрөнгө эдийн засгийн эргэлтэнд орж ирж байсан. Гэх мэтчилэнгээр. Хүүхдэд хүүхдийн мөнгө олгож эхэлсэн. 

Энэ удаа энэ ярьж байгаа бол бас л энэнтэй  холбоотой. Халамжийн тогтолцоо бий болгоогүй юм. Корпорци байгуулагдаад энэ уул уурхайн том төслүүд, орд газруудад ард түмэн, иргэд шууд хувь эзэмшинэ гэдэг бол идэвхтэй харилцаа, өөрөөр хэлбэл, тэр чинь хувьцааныхаа байдлаар санаа зовно, тэр ноогдол ашгаа авна, үнэнд анхаарал тавина, тодорхой санаачилга гаргана, тэр корпорацийн үйл ажиллагаа зөв явах тал дээр анхаарал тавина. Өөрөөр хэлбэл, иргэн болгоноо тодорхой хэмжээний бизнесийн үйл ажиллагаатай, бизнесийн идэвхтэй болгох, чухамдаа тэр халамжийн тогтолцооноос хөндийрөх хамгийн гол гарц энэ гэж харагдаад байгаа юм.

Нөгөө талд нь яахав мөнгө тараагаад байж болно. Гэтэл тэр бол зөв зам биш байна гэдгийг бид хараад байна шүү дээ. Харин иргэдээ идэвхтэй нийгмийн гишүүн болгох, идэвхтэй эдийн засгийн оролцогч болгох ийм тал дээр энэ хуулиуд санаачлагдсан юм шүү гэдгийг бас гишүүд анхаарахыг хүсч байна.

Д.Дэмбэрэл:-Баярлалаа, Алтай гишүүн асуултаа тавья.

З.Алтай:-Иргэний шинэчилсэн бүртгэлд олгох гээд байгаа 50 мянга, нийт дүнгээрээ наадах чинь 131 тэрбум төгрөг байна шүү дээ. Энэ их мөнгө чинь та нарын хошгируулаад байгаа 1.5 саяын чинь урьдчилгаа мөнгө юмуу, өөр сангаас гарч байгаа мөнгө юмуу? ер нь яахаараа иргэн хүн үүргээ биелүүлдэггүй юм. Яалаа гэж жишээ нь, тэр иргэн хүний хорооны засаг дарга дээр очоод шинэчилсэн бүртгэлд хамруулахын тулд үүргээ биелүүлснийх нь төлөө 50 мянган төгрөгийг хаанаасаа гаргаад яаж, хэнд, юуны зориулалтаар яах гэж өгөх гээд байгаа юм бэ? Утгагүй асуудал шүү дээ.

Одоо цаашдаа сонгууль болно. Наад иргэд чинь ирэхгүй. Хэдэн цаас өгөх юм бэ? тэгвэл очно. Ийм л болно шүү дээ. Ямар муухай иргэдийн өөрсдийг нь хариуцлагагүй болгодог, бүх юмыг дандаа мөнгөөр хэмждэг ийм байдал руу оруулж байгаа юм бэ? наадах чинь ерөөсөө би ойлгохгүй байна. Цаашдаа энэ 1.5 сая төгрөг их хошгируулах юмуу нээрээ. Түрүүчийн Энхбат гишүүний хэлдгээр монголын ард түмнийг яг манжийн бодлогоор юм битгий хий, юм битгий сэтгэ, хэрэггүй ээ, дансанд чинь зүгээр байхад хэдэн цаас ороод ирнэ, тэрүүгээрээ өдөр бор хоногийг өнгөрөөгөөд амьдар гэдэг ийм л бодлогыг л манай монголын төр явуулж ирж байна шүү дээ. Сонгуулийн амлалтыг чинь, энэ суудлын төлөө үхэн хатан тэмцэж, худлаа юм амалсны чинь гай, хор уршиг өнөөдөр Монголын ард түмэнд эргээд л бууж байна шүү дээ. Монгол Улсыг мөхүүлэх гэсэн, монголын ард түмнийг манжийн бодлогоор байхгүй болгох гэсэн ийм л бодлогыг л энэ хэдэн улс төрчид намынхан та нар явуулж ирсэн шүү дээ. Худлаа гэж хэлээч.

Ерөөсөө энэ өнгөрсөн чуулган бол мордохын хазгай болсон. Ямааны 30.5 тэрбумаас эхлүүлээд дандаа халамжийн мөнгө өгч ирсэн. Одоо ингээд төгсгөлдөө хүртэл өнөөдөр сүүлийн хуралдаан хийчихээд дахиад ямар мөнгө, хэн зүгээр өгөх вэ гэдэг үлгэр яриад сууж байна. Дэмбэрэл дарга минь та энэ хуралдааныг их үр дүнтэй, олон хууль баталсан, мундаг чуулган боллоо гэж битгий л хэлж үзээрэй. Хэлэлцсэн хуулиудаа та нар эргээд сөхөөд үзээрэй. Монгол Улсыг хөгжүүлэх, юм хийх, Монгол Улсад юм бүтээх, бүтээгдэхүүн гаргах нэг ч тодорхой хуулийн төсөл бид санаачилж хэлэлцсэнгүй шүү дээ. Юу хэлэлцсэн юм бэ? Тэр жижиг дунд үйлдвэрийг хөгжүүлье гээд өгсөн 30.5 тэрбум төгрөг чинь өнөөдөр гацаанд ороод нэг хүнд зээл олгогдоогүй ингээд бид намартайгаа золгож байна шүү дээ. Юу гэж үзэх юм бэ? үр дүнтэй ажилласан гэж үзэх үү? Сайхан байна гэх үү? Ингээд хошгируулаад байя л даа, хүн болгоныг.

Залхуу, сэтгэлгээгүй, дандаа төрөөс, нийгмээс юм харсан, халамж хүссэн. Одоо энэ ордны үүдээр орж ирэхээс хүртэл айдаг болж байна шүү дээ. Дандаа мөнгө нэхсэн улсууд энд сууж байна шүү дээ. Хөдөлмөрлөе гэсэн бодол энэ иргэдэд ерөөсөө алга байна шүү дээ. Боломж бололцоог нь бид энэ хууль, эрх зүйн зохицуулалтаар бид тавьж өгч чадсангүй шүү дээ, энэ хугацаанд. Ийм л сэтгэлгээтэй ард түмэн бий болгочихоод энийг төр, намын улс төрийн хүчнүүд өөрсдөө хийчихээд Монгол Улсын хөгжилд ирээдүйн төлөө сайхан сайхны төлөө энд ярина гэдэг бол энэ ёстой үлгэрийн далай. Энэн шиг худлаа юм байхгүй.

Орж ирээгүй, орж ирэх нь баталгаагүй, гэрээ нь ч хийгдээгүй мөнгөний төлөө өнөөдөр бид яаж хишиг хүртээх вэ, яаж хуваах вэ гээд ингээд бас хошгируулаад сууж байна шүү дээ. Хаана байгаа юм бэ? тэр хуваах гээд байгаа, өгөх гээд байгаа мөнгө чинь. Ямар ч гарц байхгүй л өнөөдөр чуулган тарж байна шүү дээ. Ийм хөгийн байдлаар ажиллаад их сайхан, бид төр ажиллаж байна, мундаг олон хууль баталсан, үүргээ биелүүллээ одоо явж амаръя даа гээд энэ ордны хаалгаар малийгаад гарах эрх бидэнд байгаа юмуу? өнгөрсөн хугацаанд баталсан, хэлэлцсэн бүх хуулиа та нар бодоод үзээрэй. Монголын хөгжлийн төлөө, хөгжилд хувь нэмэр, хандив оруулах тус дэм болох талаар ямар шийдвэр баталсан юм хэлээд өгөөрэй. Байхгүй шүү дээ үндсэндээ. 

Энийг л та минь бодож үзээрэй. Ард түмэн маань энэ амлалт элдэв юманд битгий хууртаж үзээрэй гэж, хошгируулж байна шүү, бидний яг үхмэл толгойтой, үхээнц ард түмэн болгох төрийн бодлого, Монголын төрийн бодлого өнөөдөр ийм хэмжээнд л явж байна шүү гэж. 12 онд дахиад хошгируулна даа, та нар… /асуулт асуух минут дуусч микрофон хаагдав/

Д.Дэмбэрэл:-Хууль санаачлагчдаас хариулах зүйл байна уу? санал. За Ганди.

Т.Ганди:-Сонгууль яагаад будлиантдаг вэ? улс төрийн тогтолцоонд хамгийн их гол нөлөө үзүүлж байгаа бүртгэлийн систем өөрөө яагаад боловсронгуй болгож байгаа вэ гэдгийг улс төрчид маань надаар хэлүүлэлтгүй мэдэх байхаа. Тийм учраас Засгийн газрын үйл ажиллагааны мөрийн хөтөлбөр дотор энэ иргэний бүртгэл мэдээллийг төгөлдөржүүлэх асуудал тодорхой бүлгээрээ орж ирсэн. Бид нар энэ иргэний бүртгэл мэдээллийг тодорхой, төгөлдөржүүлж, боловсронгуй болгосноор олон асуудлыг шийдэх гэж байгаа. Энэ дээр шимтгэлээ авдаг, торгуулиа авдаг, татвараа авдаг, төсвийн сангаа бүрдүүлдэг асуудал дээр давхар уялдаатай хяналтын систем бүрдэнэ.

Дээрээс нь сонгууль шударга болно, оновчтой болно, хяналт тавихад хялбар болно. Тийм учраас энэ давхар бодлого маань иргэний бүртгэлийг боловсронгуй болгох асуудлаар эхлэе, орлогоо тусгаарлаж, эхний хэсэгт.

Хоёрдугаарт, өрхийн ам бүлийг дундаж Монгол нэг айл өрхийн 567 мянган айл өрхийн дундаж ам бүлийн тоог аваад үзэхэд 5-6 байдаг. Ингээд бодоход 50 мянган төгрөг маань өрхийн гишүүдийн нийлбэр дүнгээр нийтдээ 300-450 мянган төгрөг, наад зах нь жижиг дунд үйлдвэрлэлийн хүрээнд эсгий, ноос самнах, жижиг гар аргын машин гэхэд 250 мянган төгрөг байдаг. Энэ бол ямар хөрөнгө оруулалт нь тухайн хөгжилд өөрсдөө бас хийх, хөрөнгө оруулах сонирхолтой байна вэ гэдэг эрэлт хэрэгцээг нь судалсны үндсэн дээр хуваарилалтуудын эхний зүйлийг хийе гэж ингэж үзэж байгаа юм.

Д.Дэмбэрэл:-Энэ удаагийн чуулганы ажиллагаа бол их мундаг чуулган болсон гэж дүгнэхгүй ч гэлээ гэсэн бид нар олон хоног чуулж, Их Хурлын гишүүдийн гаргасан олон хууль, тогтоомжууд байгаа. Тэр болгоныгоо бид бүгдийг үгүйсгэж ярих нь бас зохимжгүй байхаа. Нөхдийгөө үнэлж, парламентыг зохих түвшинд нь үнэлж, хийсэн бүтээснээ зөв буруугий нь зөв цэгнэж, үнэлж явах хэрэгтэй л дээ. Тэрнээс тэр бол нэг тийм туйлширсан үзлийн үүднээс асуудлыг нэг тал хэтэрхий хэлбийлгэх нь ач холбогдол байхгүй. Энэ хишиг сангийн хууль гэдэг чинь 1.5 саяыг амлахаас аль өмнөх зүйл шүү дээ. 2008 оны 4 сарын хууль байхгүй юу. Энэ хууль бол энэ төсвийн хуваарилалтын нэн чухал асуудлыг шийдэж байгаа хууль. Төсвийн халуурал ихдээд, байгалийн баялгаас орж ирж байгаа зүйлийг төсвөөр шууд хуваарилах нь бол 1 жилийн дотор асар их өртөг бүтээчихсэн юм шиг харагддаг учраас бид нар тэр голланд өвчин гэдгээс эхлээд зөвхөн төсвөөр биш, тусгай сан байгуулж тэрүүгээр энэ байгалийн баялгийн хуваарилалтыг явуулах зарчмын ач холбогдол байна гэж ингэж үзэж энэ хуулийн төсөл боловсрогдсон байгаа. 

Гишүүд хуулийнхаа төсөлтэй сайн танилцаг. 1.5 сая гэдэг чинь өнгөрсөн оны 6, 7 сарын юм байхгүй юу. Энэ хуулийн төслөөр учиргүй их хишиг хүртээгээд байхад биш, байгалийн орлогоо сан руугаа хийгээд зөвхөн зохих хувийг нь зарцуулна, бусдыг нь эргэлтэнд оруулж, шаардлагатай бол дэлхийн зах зээл дээр эргэлтэнд оруулж, ашиг хуримтлалыг нэмэгдүүлэх том сан бий болгоно. Учиргүй бүгдийг хуваарилчихъя гэж огт хэлээгүй, хуулийн төслөө сайн уншаад үзэх юм бол манай орны нийгмийн баялгийг хуваарилахтай холбогдсон арга хэрэгслийн маш том асуудал энэний цаана шийдэгдэх ёстой юм байгаа юм шүү дээ. Ер нь бодлогын өндөр том утгаас нь юмуу, энэнээс нь аваад үзэхэд би энэ хуулийг ач холбогдолтой болно гэж.

Харин ч эцсийн эцэст энэ нийгмийн баялгийг учир зүггүй хуваарилдаг асуудал дээр тодорхой шалгуур, тодорхой эрх зүйн үндэслэлийг гаргаж өгч байгаагаараа тэр бүгдээрээ авчих гээд байна, тэр халамжийн болчих гээд байна гэдэг юмнуудад чинь зохих хязгаар тогтооход энэ хууль туслахаар байгаа гэж би ингэж үзэж байгаа шүү дээ. Асуудлыг аль өнцгөөс харахаас л шалтгаалж байна л даа.

Ингээд манай гишүүд анхны хэлэлцүүлэг хийх үед сайхан саналын томъёоллуудыг санал хэлж байгаа гишүүд гаргаж өгөх байхаа гэдэгт найдаж байна.

Бямбацогт гишүүн асуултаа тавья.

С.Бямбацогт:-Хоёр асуулт байна. Нэгдүгээрт, яагаад заавал 2 хууль зэрэгцүүлж орж ирсэн юм бол? Баянмонгол корпорацийн тухай хуулийг уншлаа л даа, судаллаа. Энэ дээр стратегийн орд газруудад түшиглэсэн охин компаниудыг байгуулж, хөрөнгө оруулалт хийгээд иргэддээ хувьцаа эзэмшүүлж, хувьцааныхаа ноогдол ашиг хүртээх замаар иргэддээ мөнгө өгнө гэсэн ийм зорилго нь ерөөсөө тийм юм байна.

Эх орны хишиг сангийн тухай хуулин дээр болохоор энэ зорилго маань 3, 4-р бүлгээр шийдэгдсэн байна л даа. Сангийн хөрөнгөөр удирдах захиран зарцуулах эрхийг энэ зорилгоор байгуулсан төрийн өмчит хуулийн этгээд хэрэгжүүлнэ, сангийн хөрөнгөөр авсан хувьцааны эрхийг уг хөрөнгийг удирдах болон захиран зарцуулах эрх бүхий этгээд зохицуулна гээд заасан байна л даа. Энэ хоёр хуулийг  нийлүүлж болохгүй юу? заавал энэ хуультай ингэж гүзээнд наалдсан дэлүү гэж ярьдагтай адилхан зэрэгцүүлж хууль оруулж ирж байгаа нь ямар учиртай юм бэ? үүний цаана улс төр яваад байгаа юм биш үү? Бид нар улс төржихгүй гээд хамтарсан Засгийн газар байгуулсан. Хамтарсан Засгийн газрын мөрийн хөтөлбөрт эх орны хишиг олгох тухай бүгд орчихсон байгаа шүү дээ. Одоо заавал ингэж улс төр хийж, зэрэгцүүлж хууль оруулж ирдэг нь ямар учиртай юм бэ гэсэн нэгдүгээр асуулт.

Хоёрдугаарт, сая бас Энхбат гишүүн, Алтай гишүүд бас ярьж байна. Халамжийн улс боллоо гэж. Бид нар нэлээн сайн ярьж байгаа, нийгмийн халамжийн бодлогоо цэгцлэе, нийгмийн  халамжийн багц хуулинд өөрчлөлт оруулж ир гэж өнгөрсөн өвлөөс хойш ярьж байгаа. Одоо болтол байхгүй. Гэхдээ нийгмийн халамж, нийгмийн хамгаалал,  нийгмийн хөгжил гэдэг юмуу, хүнийг хөгжүүлэх, хүнийг хамгаалах, хүнийг халамжлах энэ бодлогууд ч бас арай жаахан өөр өөр гэж ойлгодог л доо. Эх орны хишиг сангийн тухай хуулин дээр эрүүл мэндийн даатгал, боловсрол, орон сууцанд зээл олгох, жижиг дунд үйлдвэрлэл хөгжүүлэх чиглэлээр гээд үндсэндээ хүнийг хөгжүүлэх, хүнийг хамгаалах талын юмнууд нэлээн сайн суучихжээ./12.05-13.05 цаг Ц.Нарантуяа/


Өнөөдөр хамгийн том асуудал болчихоод нийгмийн халамж. Энэ хавтгайрсан халамж. Үүнийг одоо бас хуультайгаа зэрэгцүүлж явахгүй бол үнэхээр хүнд байна. Энэ тал дээр одоо ямар арга хэмжээ авах юм бол гэж. Үнэхээр энэ хууль чинь эргээд нийгмийн халамждаа дахиад бас нэг, одоо цэгцэлж чадаагүй байгаа нийгмийн халамжийг дахиад улам хүндрүүлсэн тийм юм болчих юм биш байгаа. Энэ тал дээр ямар арга хэмжээ авах гэж байгаа юм болоо Засгийн газраас. Үнэхээр хөдөлмөрийн чадвартай мөртлөө ядуу, группт байдаг, ажилгүй гээд л одоо хувийн байшин, хувийн машинтай ард иргэд ажил хийх сэтгэлгээ байхгүй, ажил хийх хүсэл байхгүй ийм л болчихоод байгаа шүү дээ. 


Халамжийн бодлогоо бас нэг тусад нь ялгаж ядуу, эмзэг бүлгийнхээ иргэдийг халамжлах, ядуу эмзэг бүлэг рүү орчих гээд байгаа хүмүүсийг хамгаалах, чадартай, ажил хийх сэтгэлгээтэй, хүсэж байгаа хүмүүсийг дэмжих энэ бодлогоо одоо ялгаж салгаж явуулж, хооронд нь холбож явуулахгүй бол үнэхээр энэ хавтгайрсан халамж гэдэг чинь бүгдээрээ нийгмийн хамгаалал чинь, нийгмийн бодлого чинь өөрсдөө нийгмийн хавтгайрсан халамж гэдэг рүү орчихоод байна. Нийгмийн халамжийн багц хуулийн өөрчлөлт хэзээ орж ирэх юм бэ гэдэгт хариулт өгөөчээ. 


Д.Дэмбэрэл: - Т.Ганди сайд. 


Т.Ганди: - С.Бямбацогт гишүүний асуултад хариулъя. Хоёр хууль яагаад орж ирсэн юм бэ гэж. Тэгэхээр Их Хурлын эрх зүйн байдлын тухай хуульд санаачлагч субъектээс адилхан үзэл баримтлалтай хичнээн ч хууль өргөн барьж болно. Тэрний үзэл баримтлалыг нэгтгэж, ажлын хэсэг дээр нэгтгэж Их Хурал дээр хэлэлцүүлэх ийм бололцоотой заалт байдаг. Ийм учраас одоо Эх орны хишиг сангийн тухай хууль өргөн баригдсаны дараа Баян Монгол корпорацийн тухай хууль орж ирсэн. Ингээд өнөөдөр 2 хуулиа хэлэлцэх эсэх асуудлаа шийдсэний дараа ажлын хэсэг нэгтгэгдэж нэг үзэл баримтлалтай, нэг зарчимтай ийм хууль болгохоор УИХ чиглэл өгөх байх гэж бодож байна, хуулийн дагуу. 


Нөгөө талаас халамжийн хуулиуд, халамжийн тогтолцоог боловсронгуй болгох асуудал ерөөсөө нийт явж ирсэн 18 жилийн тогтолцоог 1 сар юм уу, 1 хавар, төсвийн бүрэлдэхүүн хэсэгтэйгээр өөрчилнө гэдэг өөрөө хэцүү. Ийм учраас хамгийн гол нь Нийгмийн хамгаалал, хөдөлмөрийн яам бүх хүчээрээ ажиллаж байна. Засгийн газар бас нэлээн тооцоо судалгаа хийж ажиллаа. Олон улсын санхүүчдын өгсөн рекомендацийн дагуу ч бас энэ зорилтот хэсэг рүүгээ яаж энэ төсвөө оновчтой зарцуулах вэ гэдэг асуудлыг нэлээн бодож боловсруулж энэ хуулийн төслүүдийг хийсэн. Ингээд энэ хаврын чуулганаар хараахан орж амжаагүй байгаа учраас намрын чуулганаар энэ халамжийн тогтолцоо, халамжийн хуулиуд, дээрээс нь нийгмийн даатгалын хуулийг тэтгэврийн өөрчлөлтийн асуудлуудтай бас оруулж ирэхээр ингээд бид цаг шахуу ажиллаж байна. Ингээд оруулж ирнэ.


Нөгөө талаас халамжийн энэ хүртээмжийн асуудлын талаар бас ялгаа заагтай ойлгомоор юм шиг санагддаг юм. Хүүхдийн хөтөлбөрөөр олгогдож байгаа мөнгө нийт сая 40 мянган хүүхдэд хүртээлтэй ийм хөтөлбөр хэрэгжиж байгаа. Гэтэл хамгийн доод тэтгэмж авч байгаа, хүүхэд асарч байгаа, өнчин хүүхэд өсгөж байгаа тэтгэмжийн хэмжээ бол өнөөдөр хөдөлмөрийн хөлсний, амьжиргааны баталгаажих доод түвшингийн 50.0 хувьд хүрэхгүй байгаа. Нийт төсвийн зардлын буюу нийгмийн хамгааллын төсөвт зардлын 14.0 хувьд ч хүрэхгүй явж байгаа. Ийм учраас тэр хэсгийн зардлыг үр өгөөжийг нэмэгдүүлэх шаардлага байгаа. Хүүхдийн мөнгөний хөтөлбөрийг зорилтот хэсэг рүү буюу боломжтой хэсгээс нь хасаж одоо үнэхээр оновчтой хэсэг рүү нь чиглүүлэх ийм шаардлага байгаа гэдгийг хэлье. 


Д.Дэмбэрэл: - Л.Болд сайд. 


Л.Болд: - Хууль өргөн барьсныг одоо юу гэдэг юм улс төр хийж байна гээд буруутгахыг би дэмжихгүй байна л даа. Яагаад гэвэл энэ хуулийг нэгд та нар бодох хэрэгтэй. Эх орны хишиг сангийн тухай хууль бол энэ Засгийн газрын газраас өргөн барьсан хууль биш шүү. Энэ бол өмнөх Засгийн газраас өргөн барьсан. 


Тэр Баян Монгол корпораци гээд байгаа, Эрдэнийн хувь гээд байгаа. Хувь эзэмшүүлэх асуудал бол угаасаа энэ хууль өргөн барьсны дараа сонгуулиудын мөрийн хөтөлбөрт гарч ирсэн цоо шинэ концепцийн асуудал. Энэ дагуу өөр хэн ч хууль өргөн бариагүй байгаа. Хамтарсан Засгийн газрын мөрийн хөтөлбөрт бол энэ хоёрыг аль аль энэ концепцийг нэгтгэсэн ийм шийдлийг гаргана гэдэг бол тийм тохиролцоо гэрээ хэлэлцээр байж байгаа. Мөрийн хөтөлбөрийг баталсан байж байгаа. Тэгэхээр энийг хэрэгжүүлэхэд өнөөдөр яг энэ хууль нь бол дутагдаад хэн ч өргөн бариагүй байсан. Тийм учраас энийг зайлшгүй өргөн барихаас өөр арга байхгүй. 


Дээр нь энэ концепциор ажиллаж, энэ хуулийг анх сонгуульд, угаасаа ч миний хувийн ч гэсэн мөрийн хөтөлбөр энэ л байсан. Энэ хуулийг л өргөн барина. Энэ хуулийг батлахын төлөө явна. Тэр мөрийн хөтөлбөрөөр хэрэгжүүлж байгаа Их Хурлын гишүүнд бас буруу тохох шаардлага байхгүй байх. Энд ямар ч улс төр байхгүй. Үнэхээр бид аль аль нь ард түмэндээ энэ байгалийн баялгийг тэгш шударгаар эзэмшүүлэх хуваарилах, ашгийг хүртээнэ гэж аль аль нь амлаж гарч ирсэн. Үүнийгээ хэрэгжүүлэхийн тулд бид өнөөдөр чухамдаа хийснээрээ бол жинхэнэ зөв улс төрөө хэрэгжүүлнэ гэж бодож байгаа. Тийм учраас энэ хоёр хуулийн төсөлд нэг нэгнийгээ үгүйсгэсэн ч юм эсвэл нэг нэгнийгээ одоо бөөрөнд нь наалдаад ч юм уу, эсвэл нэг нэгээр нь чирээд ч юм уу тийм юм бол байхгүй. Зүгээр л энэ одоо бид хэлэлцээд явах ёстой тэр бүх л хоёр намын хүрээнд тохиролцоо, тэр хүрээндээ л явж байгаа асуудал гэж ойлгож байгаа. 


Д.Дэмбэрэл: - Баярлалаа. С.Оюун гишүүн асуултаа тавъя. 


С.Оюун: - Тэгэхээр энэ Эрдэнийн хувийг иргэддээ хүртээх нь зөв өө. За тэр боловсрол, эрүүл мэнд, оюуны хөрөнгө оруулалтыг иргэддээ хийх нь маш зөв өө. Уг нь бол их зөв хуулийн төслүүд орж ирээд байгаа юм. Гэхдээ иргэддээ иргэн Дорж, иргэн Дулмаад маш энгийн юм ойлгуулмаар байна шүү дээ. Тойруулаад ингээд олон ухаантай юм яриад байхаар чинь иргэд ойлгохгүй байгаа шүү дээ. Юу ойлгуулах хэрэгтэй вэ гэхээр уучлаарай, сая төгрөг бэлнээр өгч чадахгүй ээ, сая 500 төгрөгийг бэлнээр өгч чадахгүй гэдгээ хэлэхгүй бол иргэд чинь ноднин сонгуулиар ингээд хоёр нам худлаа хуурчихсан. Тэгээд өгнө гэсэн. Нөгөөдүүл чинь бэлэн мөнгө авна гэж бодоод байгаа шүү дээ. Тэгээд бэлэн мөнгө авна гэж бодохоос гадна Д.Энхбат гишүүн ч хэллээ. Үнэхээр бүр зээл авсан байна лээ шүү дээ, хөдөөд. 


Тэгэхээр Т.Ганди гишүүн би танаас бас маш энгийнээр асуугаад, тэр иргэдэд их энгийн хариулт өгөөч гэж хүсэж байна л даа. Одоо энэ хуулиар чинь иргэдэд сая 500 төгрөг гар дээр нь очих юм уу? Бэлнээр. Очих юм бол хэзээ очих юм бэ? Очихгүй бол бэлнээр очихгүй, уучлаарай танд тэр боловсролд чинь оюутны тэтгэлэгт тэдэн төгрөг очиж магадгүй, эрүүл мэндэд тийм нэг ваучер очиж магадгүй ч гэдэг юм уу, тэрийгээ эртхэн хэлмээр байна. Эрдэнийн хишиг хүртээнэ гээд Л.Болд гишүүний энэ өргөн бариад байгаа санаа бол бас зөв л дөө. Хувьцаа эзэмшүүлээд иргэд нь хувьцаа эзэмшихээр байна. Тэгэхээр бас уучлаарай Ардчилсан нам сая төгрөг өгөхгүй шүү. Хувьцаагаар дамжуулаад сая төгрөгийн хэмжээнд ч гэдэг юм уу ямар нэгэн байдлаар хувьцаа эзэмшинэ, тэрнээсээ ногдол ашгаа тэдэн жилийн дараа тэгж тэгж олж магадгүй. 5 юм уу, 10 жилийн дараа ч юм уу тэр Оюу Толгой, Тавантолгойгоосоо. Тэгж энгийнээр тайлбарлахгүй бол эндээ бид нар Их Хурал дээрээ нэг их ухаантай юм яриад л байдаг. Нэг их олон сангуудаа яриад байхаар одоо энэ жилдээ ч юм уу, за одоо өнгөрсөн жил өгөөгүй юм байна, энэ жилдээ нэг хэдэн төгрөг авах бол гээд ингээд суугаад байгаа шүү дээ. Тэрийгээ одоо Т.Ганди, Л.Болд гишүүн хоёроос асуумаар байна. 


Сая, сая 500 төгрөгөө энэ жил өгөх юм уу? Өгөхгүй бол одоо ингэж ингэж очих юмаа гэдгээ эртхэн тайлбарламаар байна шүү дээ. Тэгэхгүй бол 5, 10 жилийн дараа хэзээ ч юм нэг сая төгрөг, эсвэл нэг хоёр жилийн дараа авна гэж дэмий бодож байхаар өнөөдөр сая төгрөгийн цалин авахаа бодох хэрэгтэй байхгүй юу. Тэр ажлын байрыг нь Засгийн газар бий болгоно. Энэ уул уурхайгаараа байна уу, бусад салбаруудаар дамжуулаад тэгээд сая төгрөгийн цалинтай хүн чинь чинь тэр хишгийг чинь хараад суухгүй шүү дээ. Ажлаа хийгээд сар болгон сая төгрөгөө авахыг л бодно шүү дээ. Тийм ажлын байр, тийм орлогыг бий болгох бодлогыг хэрэгжүүлнэ гэдгээ хэлээд. Уучлаарай, өнгөрсөн жилийн сонгуулиар бид нар та нарыг хулхидсан шүү гэдгээ эртхэн хэлмээр байна. Тэгэхгүй бол үнэхээрийн бэлэн мөнгө авна гээд байгаа шүү дээ. Тэгэхээр би дахиж маш энгийнээр асуухад сая, сая 500 мянган төгрөгөө иргэдэд бэлнээр өгөх юм уу? 


Иргэний бүртгэлийн талаар З.Алтай гишүүн асуухад Т.Ганди гишүүн хариулж байсан. Маш зөв бодлого, зөв. Иргэний бүртгэл хийх нь зөв шүү дээ. Тэгэхдээ тэрний төлөө 50 мянган төгрөг яах гээд өгөх гээд байгаа юм бэ? Тэр иргэн Дорж, Дулмаа бүртгүүлээд тэр нь улс орондоо ашигтай бол очоод бүртгүүлээч дээ, сонгуулиа өгдөгтэй адилхан. Яагаад заавал тэрийг бүртгүүлсний төлөө 50 мянган төгрөг өгөөд, тэр 135.0 тэрбум төгрөгийг ингээд салхинд хийсгэх гээд байгаа юм. Өнөөдөр 50 мянга төгрөг юу ч болохгүй шүү дээ. Тэрний оронд 135.0 тэрбум төгрөгөөрөө зөв хөрөнгө оруулалтыг хийх хэрэгтэй байна шүү дээ. Тэгэхээр ийм юмнуудад их энгийн хариулт авмаар байна. 


Яагаад гэвэл өнгөрсөн жилийн төсөв гэхэд 2.6 триллион төгрөг байсан. Нэг хүн болгонд сая төгрөг өгөх юм бол 2.6 триллион төгрөг болохоор байсан. Өнгөрсөн жилийн байдлаар сая төгрөг өгөх юм бол ганц ч төгрөг цаана нь цалин тэтгэвэр, сургууль соёл, юунд үлдэхгүй байсан шүү дээ. Тэрэнтэй адилхан энэ жилийн төсөв бол өнгөрсөн жилийнхээс нэмэгдээгүй. Ирэх хоёр жил юу л болов. Тэгэхээр энэ байгаа төсөв дээрээ мөнгөө цуглуулаад энэ томоохон ордууд ашиглалтад орсон ч гэсэн тэндээс ашиг орлогоо олох гэсээр байтал 5, 10 жил болно шүү дээ. Тэгэхээр иргэдээ хуурахгүйгээр маш энгийнээр тайлбарламаар байна. Энд хариу авъя. 


Д.Дэмбэрэл: - Зүйтэй. Т.Ганди сайд хариулъя. Дараа нь Л.Болд. 


Т.Ганди: - Асуултад хариулъя. С.Оюун гишүүн тодорхой саналуудаа хэлж байх шиг байна. Юуны өмнө одоо ямар нэгэн стратегийн ордоос ашигт малтмалын үр дүнд олборлосноор эдийн засгийн баялаг бүтээх нь тодорхой. Энэ цаг хугацааны хувьд ашиглах, үйлдвэрлэх, боловсруулах асуудал нь цаг хугацааны хувьд, хууль эрх зүйн хүрээнд наана цаанатай яригдах боловч бид баялагтай гэдэг нь үнэн. Баялгаа хэзээ нэгэн цагт ашиглах гэдэг нь үнэн. Тийм учраас энэ баялгийн хуваарилалтын асуудлыг урьдчилж, үзэл баримтлалын хүрээнд хийж байх ёстой Монгол Улсын төр. Ийм учраас энэ хоёр парламентэд суудал бүрдүүлж байгаа намуудын мөрийн хөтөлбөр дотор оруулсан энэ мөрийн хөтөлбөрөөс үүдсэн үзэл баримтлалын хүрээнд энэ хууль боловсруулагдсан. Энэ үзэл баримтлалаа бид хэлэлцээд баталж авах юм бол дотор нь ямар механизмаар, ямар хэлбэрээр хийх юм бэ гэдэг асуудлыг бас нэлээн оновчтой болгох талын асуудлууд дээр гишүүд маань хэлэлцүүлгийн түвшинд саналаа бас тодорхой болгох байх гэж ингэж бодож байна. 


Тодорхой бэлэн мөнгө өгөх юм уу, өгөхгүй юм уу гэдэг асуудал дээр энэ механизмаа оновчтой тодорхойлсны дараа харин хуулийн хүрээнд бас шийдэгдэх байх. Харин өнөөдөр өндөр настай, хэвтрийн, хөгжлийн бэрхшээлтэй, өөрийгөө бие даагаад амьдрах бололцоо байхгүй энэ хэсэгтээ хэрвээ тодорхой санд орлого бүрдсэн тохиолдолд бэлэн мөнгө өгөхөд одоо болохгүй зүйл байхгүй гэж ингэж үзэж байгаа юм. Энэний судалгааг хийж үзсэн бид нар. 50 мянган төгрөг, 100 мянган төгрөг, 500 мянган төгрөг, 1 сая 500 мянган төгрөг. Энийг одоо хадгаламжийн хэлбэрээр тодорхой байршуулж хуваарилалтыг хийх, баялгыг хүртээх ийм ямар арга замууд байдаг вэ гэдэг олон хувилбаруудыг бас бодож үзсэн. Тэгээд хэлэлцүүлгийн түвшинд ямар шийдвэр гарах юм, тэрнээсээ Засгийн газар энэ механизмыг хэрэгжүүлэхийн төлөө ажиллах болно гэж хэлэх гэж байна. 


Иргэний бүртгэлийн системийг яагаад заавал мөнгөөр урамшуулах гээд байгаа юм бэ гэж ингэж асууж байна. Тэгэхээр та мэдэж байгаа. Ер нь Монгол Улсад бүх зүйл стандарт, бүх бүртгэлтэй, бүх зүйл хяналттай байх юм бол энэ ядуу өрхөө тодорхойлох аргачлал маань иргэдээ ямар нэгэн нийгмийн хамгааллын тэтгэвэр, тэтгэмж харилцаанд орж байгаа асуудал давхцалгүй, дундаас нь завшихгүй, энэ бүх зүйлийн хяналтыг тавьж болмоор байгаа юм. Ийм учраас иргэний бүртгэлийн энэ төгөлдөржүүлэх асуудлын хүрээнд иргэдийг одоо үүргийг нь бас мэдрүүлэх, дээрээс нь урамшуулах, ингэснээр бас Эх орны хишиг сангийн тодорхой үр дүнгийн хүртээмжийн эхний энэ хэлбэрээр нь нэг сумаар хоёр туулай буудаж цаашдынхаа гарах үр дүнгийн асуудал дээр бас нийцүүлж авч үзье гэж энэ тогтоолын төслийг оруулж ирсэн байгаа. 


Бага мөнгө гэж бодож байна. Гэхдээ энэ маань өрхийн түвшинд хуримтлал үүсгээд тодорхой нэг зүйл рүү чиглүүлэх юм бол бас чамлахааргүй мөнгө байгаа. Яагаад гэхээр өнөөдөр бас орлого хомсдож байгаа. Бэлэн мөнгөний хомдолд орсон айл өрхүүд юунд чиглүүлэх вэ гэдэг асуудал дээр 400, 500 мянган төгрөг бол бага биш мөнгөө гэж би үзэж байна. 


Д.Дэмбэрэл: - Л.Болд сайд. 


Л.Болд: - Тэгэхээр энэ эрдэнийн хувь гэдэг бол үнэхээр тодорхой өмч, тодорхой хувьцаа. Үүнийг одоо юу гэдэг юм одоо 1990 оны хувьчлалтай одоо төөрөлдүүлэх замаар бас холиод байдаг л даа. Тэр үед иргэдэд өмч хувьчлалд оролцож хөрөнгө оруулах эрхийн бичиг гэж купон тарааж байсан. Тэрүүгээрээ иргэн шийдээд тодорхой компанийн хувьцаа авч байсан. Ингээд мэдээжийн хэрэг зөв авсан нь зөвдсөн байх, буруу авсан нь мөнгөө алдсан байх. Энэ удаа бол бид ямар нэгэн эрхийн бичиг, купон тараагаагүй. Энэ бол яг тэр шууд тэр байгалийнхаа баялаг, стратегийн ордыг эзэмших хувьцаа. Хувьцаа эзэмшигч гэдэг бол тэр хүн хөрөнгөтэй болж байгаа. 


Хоёрт, жинхэнэ бэлэн мөнгөөр хувьцааны ногдол ашгаа авна. Бэлэн мөнгө авна. Энэ бол сая сая төгрөгөөр тооцогдохоор хэмжээний бэлэн мөнгө байх нь ойлгомжтой. Яагаад гэвэл одоо эдийн засагчдын гаргасан тооцоогоор сая хэд хоног Оюу Толгой дээр нэлээн сайн яригдсан. Оюу Толгой, Тавантолгой дээр гэхэд ойрын жилүүдийн ашиг нь, хуваарилагдах ашиг нь гэхэд 100 тэрбум доллараар хэмжигдэж байгаа. 100 тэрбум доллараар. Энэний маш багахан хувь бол өнөөдөр жишээ нь сая төгрөгт ногдох хэмжээнд гэж ойлгож болно. Тийм учраас хувиа эзэмшиж байгаа, хувьцаагаа эзэмшиж байгаа иргэн хүн бол бэлэн мөнгө авна гэдгийг тодорхой хэлчихье. 


Д.Дэмбэрэл: - Н.Ганбямба гишүүн асуултаа тавъя. 


Н.Ганбямба: - Нэгэнт амласан амлалтыг биелүүлэх ёстой. Яаж ч шүүмжилж байсан амласан амлалтыг биелүүлэх ёстой. Яаж биелүүлэх вэ гэдэг асуудлыг энэ хуулийн хүрээнд шийдэж ард түмэндээ яаралтай мэдэгдэх нь зүйтэй. Гэхдээ хамгийн гол нь энэ өргөн барьж байгаа хоёр төслийг хоёр хууль санаачлагчаас асуухад нэгтгэж болох уу гэж асуумаар байгаа юм. Дараагийн чуулганаар энэ Эх орны хишиг, Эрдэнийн хувийг чинь нэгтгэж нэг хуулийн хүрээнд зохицуулах боломжтой болов уу гэж бодож байгаа юм. Зүгээр миний санал. 


Эхний порц бол ямар байсан эхний порцоо нэг арга хэмжээгээр хэд хэдэн арга хэмжээг зохицуулахын тулд эхний порц өгөхдөө ерөнхий бүртгэлийн суурь тавигдсан хууль гарсан учраас иргэдээ нэг сайн бүртгэж авах ажилтай хамт хийх нь бас зүйтэй юм гэж бодоод байгаа юм. 


Хоёрдугаарт нь, 1.5 сая төгрөг бэлэн мөнгөөр өгөх эсэх тухай их яригддаг. Мэдээж цонхны цаанаас чихэр долоолгоно гэдэг шиг бэлэн мөнгөөр өгвөл энэ шиг хэрэггүй юм байхгүй гэдгийг ард түмэн ойлгож байгаа юм шиг байгаа юм. Инфляци өсөөд явчихна. Нийт Монгол Улсын эдийн засаг дахь нийт мөнгөний 10.0 хувьтай тэнцүү хэмжээний мөнгийг бэлнээр нь тарааж болохоор тооцоо байгаа юм. Яагаад гэвэл инфляцид нөлөөлөхгүй. Нийт мөнгөний 10.0 хувьтай тэнцэх хэмжээний мөнгийг өндөр настангууд, ядуу зүдүү иргэддээ бэлэн мөнгөөр нь өгөх юм бол инфляцид нөлөөлөхгүй. Бусад үлдсэн хувийг жижиг, дунд бизнес эрхлэх, өрхийн үйлдвэрлэл эрхлэх гээд тоног төхөөрөмж авахаас нь авахуулаад шууд одоо сургалт, тэднийг жижиг, дунд бизнестэй болгоход нь туслах журмаар залуу малчдын дунд, малчдын маань залуу үе бол өнөөдөр нийгмийн даатгалын гадна хаягдлаа шүү. Нийгэмшээгүй иргэд гэдэг нэр томъёо хүртэл гарч ирсэн. Эргүүлээд нийгмийн даатгалд мөнгө төлье гэхэд сая сая төгрөг байхгүй гэдэг. Энэ улсуудын нийгмийн даатгалыг хангаж өгөхөөс авахуулаад бэлэн мөнгө тараахгүй энэ хэлбэрүүдээр цаашдаа зохицуулах боломж байгаа болов уу гэж бодож байгаа юм. 


Тэгэхдээ манай гишүүд сая маш чухал зүйл ярьж байгаа юм. Халамжийг цэгцлэх шаардлагатай болсон юм. Яагаад. Хэмжээг нь бууруулахгүй байж болно. Гагцхүү нөгөө очих эзэндээ очдоггүй байхгүй юу. Би түрүүн нэг удаа жишээ татаад хэлж байсан л даа. Өнчин хүүхдүүдэд очих нөгөө халамжийн тэтгэмж гээд 41 мянган төгрөг чинь өнчин хүүхдүүдэд очихгүй 3 өнчин хүүхдийн дунд нь хувааж аваарай гэж очдог ийм л тогтолцоо явж байгаа шүү дээ. Энийг шүүмжлэхээс өөр арга байхгүй. Эзэндээ яг жинхэнэ эмзэг хэсэгтээ очиж чадахгүй байгаа энэ халамжийн тогтолцоог өөрчлөхөөс өөр арга байхгүй байгаа юм. Энийг хамтад нь шийдэх ёстой. Тэгээд 1.5 бол үндсэндээ энэ халамжийг яаж байгаа зүйл биш. Ер нь орлогын эх үүсвэртэй болгох, жижиг дунд бизнестэй болгоход энэ механизмыг зөв зарцуулах нь зүйтэй юм болов уу гэж бодоод байгаа юм. 


Тэгэхээр ямар ч байсан энэ Эх орны хишгийг зохицуулах хуулийг нэгтгээд дараагийн чуулганаас нэг хууль болгоод хэлэлцэх тийм боломжийг судлах нь зүйтэй болов уу гэж бодож байгаа юм. Баярлалаа. 


Д.Дэмбэрэл: - Т.Ганди сайд. 


Т.Ганди: - Санал байна. Тэгээд Н.Ганбямба гишүүн ээ, ер нь энэ хоёр хууль нэгтгэгдэнэ. Зарчим бол нэг. Үзэл баримтлал нэг. Механизмын хувьд бол Баян Монгол корпораци буюу энэ санхүүгийн зохицуулалтыг хийх субъект шаардлагатайг оновчтой болгохоор оруулж ирсэн ийм хуулийн төсөл байгаа. Ерөнхий үзэл баримтлал нь. Тийм учраас энийг нэгтгээд одоо Эх орны хишиг сангийн доторхи үйлчлэлийг зохицуулж байдаг, механизмыг зохицуулж байдаг субъект нь Баян Монгол байдаг юм уу, ямар нэртэй байдаг юм ийм корпорацитай. Тэгээд хоёр хуулийн үзэл баримтлал үндсэндээ нэг байгаа гэж ингэж ойлгож болно. 


Ингээд хоёуланг нь хэлэлцэх эсэхийг нь шийдчихээд нэгтгэх ажлын хэсгийн шийд өгөгдөх байх. Тэр нэгтгэх ажлын хэсэг дээр нэгтгэгдээд хуулийн төсөл хэлэлцэгдэнэ гэж ойлгож байгаа. 


Халамж гэхээсээ илүүгээр нийгмийн хөгжилд тулгарч байгаа асуудлуудыг зохицуулах, хөгжилд оруулах хөрөнгө оруулалт гэдгээр нь ойлгоосой гэж ингэж хүсэж байна. 


Д.Дэмбэрэл: - Баярлалаа. Л.Болд сайд. 


Л.Болд: - Энэ хоёр хуулийн төсөл угаасаа Их Хурал дээр хоёр намын бүлгээс тохироод ажлын хэсэг гараад нэг дэх ажлын хэсэг нь ажиллаж байгаа. Д.Зоригт гишүүнээр ахлуулсан. Тэгэхээр энэ дээр бол асуудал байхгүй. Энэ бол нэг хууль болж гарна. Яагаад гэвэл цаад зорилго нь нэг юм. Инфляци гэж байн байн яриад байгаа юм. Тэр дээр би зүгээр нэг санаа хэлмээр байгаа юм. Инфляци гэдэг бол өөрөө байгаа баялгаасаа цаасан мөнгө эсэх гол үзүүлэлт шүү дээ. Тэгэхээр мөнгөний ханш унаж байгаа. Мөнгө үнэгүйдэж байгаа асуудал. Энэ орлого бол огт өөр. Энэ бол бодитой алт, зэс, мөнгө, нүүрс гээд энэ валютаар хэмжигддэг орлого өөрөө бий болж байгаа учраас энэ орлогыг хуваарилахад инфляци үүснэ гэдэг бол шууд тэр эдийн засгийн талаасаа бол нотлогдохгүй шүү. Тийм учраас энэ дээр би инфляцийн аюул бага. Энэ ард түмэн тэр жинхэнэ баяжих, ард түмэн өөрөө хөрөнгөжих тэр үйл явц өөрөө бодитой явагдах ийм л бололцоо байдгыг энэ хуулиар зохицуулагдах харьцаанд хамаарна гэж хэлэх нь зүйтэй байх. 


Д.Дэмбэрэл: - Баярлалаа. Ц.Даваасүрэн гишүүн асуултаа тавъя. 


Ц.Даваасүрэн: - Энэ хэлэлцэх эсэхийг шийдэх гэж байгаа хоёр хуулийн цаана нөгөө сонгуулийн үеэр яригдсан улс төрийн намуудын амлалт л явж байгаа юм л даа. Тэгэхээр улс төрийн амлалтаа хэрэгжүүлэх эрхээ гэх юм уу, мандатаа ард түмний олонхийн санал авсан нам л сонгуулийн тухай хуулиараа хэрэгжүүлэх эрхээ авдаг. Тийм учраас энэ хоёр хуулийг нэгтгэх тухай ярина гэдэг бол сонгуулийн тухай хуулиа зөрчих тухай асуудал яриад унаж байгаа юм. Яагаад гэвэл цөөнхи болсон нам мөрийн хөтөлбөрийн амлалтаа хэрэгжүүлэх тийм хуулийн гарц байхгүй юм, хуулиар бол. 


Тэгэхээр би энэ хууль санаачлагчаас нэг л зүйлийг асуух гээд байна л даа. Хэдийгээр чамгүй санал авсан ч бай цөөнх болсон бол хуулиараа одоо энэ амлалтаа хэрэгжүүлэх тийм бололцоо байдаг юм уу? Нөгөө нэг асуудал хэрвээ энийг нэгтгэнэ гэх юм бол сонгуулийн тухай хуулиа зөрчихгүй юу? Энэ хоёр асуултад хариулж өгөөч. 


Д.Дэмбэрэл: - Л.Болд сайд. 


Л.Болд: - Сонгуулийн хуулийн зөрчил бол огт гарахгүй гэж бодож байна. Яагаад гэвэл бид УИХ бүрэлдээд хоёр нам хамтарсан Засгийн газар байгуулаад аль альныхаа хөтөлбөрийг хэрэгжүүлэх талаар хамтарсан гэрээ байгуулаад, дээрээс нь Засгийн газрын үйл ажиллагааны хөтөлбөрийг батлаад явж байгаа. Үйл ажиллагааныхаа хөтөлбөрийг батална гэдэг чинь өөрөө хууль гэсэн үг шүү дээ. Их Хурлаас баталсан үйл ажиллагааны хөтөлбөр дотор хэрэгжүүлж байгаа юм. Нэг.


Хоёрдугаарт, энэ хувьцаа эзэмшүүлнэ гэдэг, ийм корпораци байгуулна гэдэг мөрийн хөтөлбөрийн заалт бол Ардчилсан намын мөрийн хөтөлбөрт байгаа. Дээр нь МАХН-ын нэмэлт мөрийн хөтөлбөрт бас байгаа. Тийм учраас ямар нэгэн хууль эрх зүйн зөрчил гарахгүй. Та мөрийн хөтөлбөрөө маш сайн уншаарай. Маш тодорхой байгаа. Нийт иргэдэд хувьцаа эзэмшүүлэх замаар корпораци, компани байгуулах асуудлыг хэрэгжүүлнэ гээд МАХН-ын нэмэлт мөрийн хөтөлбөрт 1.5 саятай хамт ийм хоёр заалт орж ирсэн. Тийм учраас энэ хамгийн олон суудал авсан намын хувьд ч гэсэн энэ өөрөө мөрийн хөтөлбөрийн заалт. Их Хурлын гишүүний хувьд би бол хуулиа л өргөн барих бололцоотой. Энэ хуулийг батлах эрх нь Их Хуралд байгаа. Тийм учраас хууль эрх зүйн ямар нэгэн зөрчилд энд харахгүй байна. Баярлалаа. 


Д.Дэмбэрэл: - Ц.Даваасүрэн гишүүн нэмээд асууя. 


Ц.Даваасүрэн: - Би танаас Сонгуулийн тухай хууль асуугаад байна шүү дээ. Сонгуулийн тухай хууль дээр чинь олонхийн санал авсан намын сонгуульд оролцсон мөрийн хөтөлбөр, Засгийн газрын мөрийн хөтөлбөр болж хэрэгжинэ гээд бичсэн байна шүү дээ. Тэгэхээр Засгийн газрын мөрийн хөтөлбөрийг хэрэгжүүлэх хүрээнд бид эх орны хишиг хүртээх тухай хуулийн төсөл санаачлаад байна шүү дээ. Гэтэл одоо энэ Эрдэнийн хувь гэдэг чинь цөөнх болсон намын сонгуульд оролцсон хөтөлбөрт байгаа амлалт л даа. Сонгуулийн хуулийг би зөрчөөд байна л гэж хэлээд байна шүү дээ. Тэрнээс биш хамтарсан Засгийн газар хууль зөрчсөн үү, үгүй юу гэдгийг хэзээ нэг цагт шүүх л байх. 


Д.Дэмбэрэл: - Л.Болд сайд. 


Л.Болд: - Үнэхээр тэр сонгуулийн хууль миний хариулах асуулт биш, хууль санаачлагчийн хувьд. Тэр бол үнэхээр тэр хуульчид нь өөрсдөө хариулна биз. Би бол одоо Их Хурлын гишүүний хувьд тэнд ямар нэгэн зөрчил харахгүй байгаа. 


Хоёрдугаарт, би танд хэлсэн шүү дээ. Эрдэнийн хувь гээд хувьцаа эзэмшүүлэх энэ мөрийн хөтөлбөрийн заалт бол МАХН-ын дэвшүүлсэн нэмэлт мөрийн хөтөлбөрт байгаа. Тийм учраас та бол тэр мөрийн хөтөлбөрөө хэрэгжүүлэх үүрэгтэй нэг гишүүний хувьд бол энд ямар нэгэн зөрчил харагдахгүй байна гэдгийг л хэлмээр байна.


Д.Дэмбэрэл: - Гайгүй байхаа. Олонхи бол өөрийнхөө зорилгод хүрэхийн тулд цугтаа хамтран ажиллана гэдэг бол өөрийнх нь тактикийн том асуудал байхгүй юу. Нөгөө талаар хоёр нам аль аль нь энэ чинь нэг амлалт аваад байсан юм. Тийм учраас ерөнхий зорилго бас ижил байна. Одоогийн оруулж байгаа Баян Монгол корпорацийн асуудал бол эцсийн эцэст энэ хуваарилалтын асуудал нь механизм болж гарч ирэх гэж байна гэж тэгж ойлгож байгаа. 


Хувь олгох тухай асуудал бол бидний өргөн барьсан хуульд бас нэг хэсэг нь болъё гэж байгаа. Хувьцаа олгож болно. Мөнгөөр олгож болно. Нийгмийн, ялангуяа ард иргэдийн нийтийн хэрэгцээний асуудлыг шийдэхэд нь оруулж болно гээд энэ заалтуудын нэгэнд бас багтаж байгаа юм. Тийм учраас түрүүн Т.Ганди сайдын хэлээд энд концепцийн зөрчил байхгүй юм гэдэгтэй би санал нэг байна. 


Ж.Сүхбаатар гишүүн алга байна. П.Алтангэрэл гишүүн нэрээ татсан байна. Гишүүд ингээд хууль санаачлагчдын илтгэлээс асуулт тавьж хариултаа авлаа. 


Санал хураалт явуулна. Гишүүдийг урьж байна. Болоогүй ээ, чуулганыхаа хаалтыг хийнэ. Гишүүдийг урьж байна. Битгий цаг аваад бай. Цөмөөрөө зааланд орж ирье. Гишүүд асуух асуулт олон байна гэж бодох шиг боллоо. Гишүүд нэрээ татчихлаа шүү дээ. 


Энэ талаар Төсвийн байнгын хорооны санал, дүгнэлтийг сонсъё. Төсвийн байнгын хорооны санал, дүгнэлтийг УИХ-ын гишүүн Ц.Даваасүрэн танилцуулна. Ц.Даваасүрэн гишүүнийг индэрт урьж байна. 


Ц.Даваасүрэн: - УИХ-ын дарга, эрхэм гишүүд ээ, 


Монгол Улсын Засгийн газраас 2008 оны 4 дүгээр сарын 4-ний өдөр Эх орны хишиг сангийн тухай хуулийн төсөл болон бусад хууль, шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төсөл, УИХ-ын нэр бүхий гишүүд 2009 оны 6 дугаар сарын 18-ны өдөр Эрдэнийн хувийн Баян Монгол корпорацийн тухай хуулийн төслийг УИХ-д өргөн мэдүүлсэн юм. 


Төсвийн байнгын хорооны 2008 оны 5 сарын 29-ны өдөр болон 2009 оны 7 дугаар сарын 21-ний өдрүүдийн хуралдаанаараа Эх орны хишиг сангийн тухай хуулийн төсөл болон бусад хууль, шинэчилсэн бүртгэлд хамрагдсан иргэдэд олгох мөнгөний хэмжээ тогтоох тухай УИХ-ын тогтоолын төсөл болон Эрдэнийн хувийн Баян Монгол корпорацийн тухай хуулийн төслийн хэлэлцэх эсэх тухай асуудлыг хэлэлцээд дараах санал, дүгнэлт гаргасныг та бүхэнд танилцуулж байна. 


Засгийн газраас өргөн мэдүүлсэн хуулийн төсөлд сүүлийн жилүүдэд Монгол Улсын эдийн засагт уул уурхайн салбарын эзлэх хувийн жин байнга өсөн нэмэгдэж, дотоодын нийт бүтээгдэхүүний 40.0 гаруй хувьд хүрч байгааг харгалзан үзэж энэ салбарын бүтээгдэхүүний үнийн өсөлтөөс орж байгаа орлогоос хуримтлал үүсгэх нь байнгын тогтвортой нөөц бүрдүүлж, үр ашгийг нь хүртээх эрх зүйн зохицуулалт буй болгох үүднээс уг хууль, тогтоолын төслүүдийг боловсруулсан байна. 


Мөн энэ төсөлд стратегийн ач холбогдол бүхий ашигт малтмалын орд газруудын төрийн эзэмшлийн ногдол ашиг, тусгай зөвшөөрлөөр стратегийн ач холбогдол бүхий ашигт малтмалын орд газар олборлох, боловсруулах үйл ажиллагаа явуулж буй хуулийн этгээдийн төсөвт төвлөрүүлсэн аж ахуйн нэгжийн орлогын албан татварын 25.0 хувь, ашигт малтмалын нөөц ашигласны улсын төсөвт ногдох хэсгийг 50.0 хувийг тус тус хуримтлалын тусгай санд төвлөрүүлэх, уг сангийн хөрөнгөөр олон улсын санхүүгийн зах зээл дээр хөрөнгө оруулалтын үйл ажиллагаа явуулах замаар буй болсон хуримтлалаасаа иргэддээ шууд шууд бусаар хишиг хүртээх зарчим баримталсныг Төсвийн байнгын хорооны хуралд оролцсон гишүүдийн олонхи дэмжсэн болно. 


УИХ-ын нэр бүхий гишүүд өргөн мэдүүлсэн төсөлдөө стратегийн ач холбогдол бүхий ашигт малтмалын ордуудын ашиглалтын тусгай зөвшөөрлийг захиран зарцуулж, уул уурхайн болон нийгэм, эдийн засгийн чухал салбаруудад хөрөнгө оруулалт хийх замаар орлого хуримтлуулан олсон ашгаасаа Монгол Улсын бүх иргэдэд хувьцаа эзэмшүүлэн ногдол ашиг хуваарилдаг үндэсний хэмжээний корпораци байгуулах эрх зүйн орчинг бүрдүүлэх зорилгоор хуулийн төсөл боловсруулсныг Байнгын хорооны хуралдаанд оролцсон гишүүд дэмжсэн болно. Эх орны хишиг сангийн тухай хуулийн төсөл болон бусад хууль, шинэчилсэн бүртгэлд хамрагдсан иргэдэд олгох мөнгөний хэмжээний тогтоох тухай УИХ-ын тогтоолын төсөл болон Эрдэнийн хувийн Баян Монгол корпорацийн тухай хуулийн төслийг хэлэлцэх нь зүйтэй гэж үзээд уг хоёр хуулийн төслийг нэгтгэн хэлэлцүүлэхээр шийдвэрлэсэн болно. 


УИХ-ын эрхэм гишүүд ээ, 


Эх орны хишиг сангийн хуулийн төсөл болон бусад хууль, аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн төслүүд, шинэчилсэн бүртгэлд хамрагдсан иргэдэд олгох мөнгөний хэмжээ тогтоох тухай УИХ-ын тогтоолын төсөл болон Эрдэнийн хувийн Баян Монгол корпораци тухай хуулийн төслийг хэлэлцэх эсэх тухай асуудлыг хэлэлцсэн талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Дэмбэрэл: - Ц.Даваасүрэн гишүүнд баярлалаа. Байнгын хорооны санал, дүгнэлтээс асуух асуулттай хүн байна уу? Д.Арвин гишүүн асуулт тавъя. Ц.Нямдорж гишүүн орлоо. Ц.Нямдорж гишүүн асуултаа тавъя. 


Ц.Нямдорж: - Төвөгтэй л асуудал хэлэлцэж байна л даа. Түрүүн Д.Энхбат гишүүн, С.Оюун гишүүн хоёр асуулт асуугаад, Ардчилсан нам, МАХН-аас бас юм асуугаад байна лээ. Ажигласан. Улс төрийн л асуудал яригдаж байна л даа. 


2009 оны Ерөнхийлөгчийн сонгуульд Иргэний Зориг нам, Иргэний хөдөлгөөн намынхан Ц.Элбэгдоржийг дэмжиж гарын үсэг зурж байснаа мартаагүй биз. Ц.Элбэгдорж Ерөнхийлөгчөөр нэр дэвшээд явж байхдаа энэ 2.5 саяыг нь өгөх нь зүйтэй гэсэн зүйлийг ярьж явсныг бас мартаагүй биз. Тэгэхээр шүүмжлэх биш энэ асуудлыг хэрхэх вэ гэдэг дээр хүссэн ч эс хүссэн ч Иргэний Зориг нам, Иргэний хөдөлгөөний нам хоёр хамтран оролцогч болсон шүү. Энэ улс төрийнхөө нөхцөлийг та нөхөд ойлгож байж юм хэлэх нь зүйтэй байх гэж бодож байна. 


Асуух гэсэн юм бол энэ нэгдсэн хуулийн төслийг гишүүдийн гар дээр хэзээ тарах вэ гэдэг ганцхан л асуулт байна. Ер нь нэгтгээд, нэгтгэсэн төслөө уншиж үзсэн үү? Юм уншигдаж байна уу? Ийм л юм асуух гэсэн юм. Тэгээд төслөө уг нь болдогсон бол энэ намрын чуулганаар хэлэлцэх юм байлгүй дээ. Эртхэн тараагаад, тэгээд тэр тараасан төсөл дээр ажиллах хэлбэрийг нь одооноос эхлэхгүй бол наадах чинь төвөгтэй шүү дээ. Ийм л юм асуух гэсэн юм. 


Д.Дэмбэрэл: - Яах вэ энэ төслийг нэгтгэх талаар ажлын хэсэг ажиллаад ер нь үндсэнд нь бараг нэгтгэж болох концепцийг нь зөв олох, нөгөө талаар энэ Баян Монгол корпораци гэсэн ийм корпораци гаргаад, тэрийгээ яваандаа механизм болгож ашиглая гэж. Нэг үгээр хэлбэр Эх орны хишиг сангийн хууль дотор байгаа заалтуудыг улам тодотгох байдлаар асуудлыг аваад явчих бололцоотой юм байна гэсэн ийм дүгнэлт гаргасан байна лээ. Тийм учраас Засгийн газрын бас хэлсэн санал байгаа. Энэ хоёр хуулийн төслийг хамтатган хэлэлцэх нь зүйтэй юм гэж. Байнгын хороо сая дүгнэлтээ уншихдаа яг энэ хоёр төслийг хамтатган хэлэлцэх бололцоотой байна гэсэн ийм санал гаргасан байна. Ажлын хэсэг бас ийм саналтай байгаа. 


Намрын чуулганд анхны хэлэлцүүлэг хийх үед томъёоллууд орж хамтатган энэ дундаас ямар хууль гаргах вэ гэдгээ гаргаад, тэгээд тэрэн дээр сайн ярих байх. Энэ дээр бол бас Хууль зүйн яамны зүгээс бас туслалцаа авч болно. Тэгээд ажлын хэсэг. Энэний дараа харин ажлын хэсгээ Байнгын хороо өргөтгөн байгуулаад, тэгээд асуудлаа шийдэх бололцоотой гэж ингэж бодож байгаа юм. 


Ингээд баярлалаа. Гишүүд Байнгын хорооны санал, дүгнэлтээс асуултаа асуулаа. 


Энэ асуудалтай холбогдуулаад үг хэлье гэж байгаа гишүүн за Д.Арвин гишүүнээр нэр тасаллаа. Д.Энхбат гишүүн орж байна. Д.Лүндээжанцан, Д.Арвин, Д.Энхбат нарыг оруулж байна. Д.Арвин гишүүн яръя. 


Д.Арвин: - Баярлалаа. Эх орны хишгийн хууль энэ гарсан төслүүдийг дэмжиж байгаа юм. Гэхдээ дэмжихдээ бас учир байх хэрэгтэй гэж бодож байна. Энэ Эх орны хишиг хууль гаргаж сан байгуулснаар Монголын хувь хүний амьдрал, өрх гэрийн амьдралыг сайжруулна гэж би бодож дэмжиж байгаа. Гэхдээ өнөөдөр орж ирсэн энэ хууль санаачилсан төслүүд бол энэ төслийг хишиг хүртэх хэлбэр, зарчмуудыг нь бүхэлд нь би өөрчлөх хэрэгтэй гэж бодож байгаа юм. Энийг УИХ-аас гаргах энэ ажлын хэсэг маш сайн ажиллах ёстой. 


Ер нь мэдээж бид Эх орны хишгийг өгөхдөө сонгуулиар нэгэнт л амласан юм бол тэр 1.5 сая төгрөгийг иргэн бүртээ ямар нэгэн хувьцаа гэдэг хэлбэрээр биш өгөх ёстой. Мэдээж хувьцаа гэдэг хэлэлбэрээр биш өгөх ёстой. Мэдээж хувьцаа гэдэг хэлбэрээр өгнө гэдгийн учрыг би мэдэж байгаа. Яагаад гэвэл энэ бол өгөөд цаашдаа мөнгө биш болж хувирах ийм бүрэн бололцоотой. Нэгэнт л бид сонгуулиар хэлсэн л бол энэ мөнгөө ямар нэгэн байдлаар ард иргэддээ мөнгө хэлбэрээр нь өгөх ёстой. Өнөөдөр Төсвийн байнгын хороон дээр ярихад зарим сайдууд өгөх ч юм шиг, өгөхгүй ч юм шиг гээд ингээд нэг сонин хэлбэрээр яриад байгааг би ингэж болохгүй гэж байна. 


Хоёрдугаарт, Эх орны хишиг бол ажлын байр, үйлдвэрлэл хийж хүмүүсийг ажлын байртай болгоход Эх орны хишгийг би хандуулна гэж бодож байгаа. Ер нь цаашдаа энэ ажлын хэсэгт гарч байгаа улсуудад бол энэ зүйл дээр нь энэ Эх орны хишгийг зарцуулах ёстой гэж бодож байна. Мөн орон сууц барих, тэгээд ард иргэдэд бид 0.07 га газар хувьчлаад өгсөн байгаа. Гэтэл өнөөдөр дүүргүүд бол ард иргэддээ энэ газрыг нь одоо хүртэл, дийлэнхи нь аваагүй байна шүү дээ. Дүүргүүдийн дарга нар өөрсдийнхөө эрх мэдлийн хэмжээнд гадаадын хүмүүст болохоор 50 га, 100 га газрыг гадаадын хүмүүст өгчихөөд ард иргэддээ 0.07 га газар хүртэл өгөөгүй ийм. Тийм учраас тэр ард иргэдийнхээ 0.07 га газар юу хийх вэ гэдэг дээр нь Эх орны хишгийг өгөх ийм бүхэл бүтэн хувь хүн, өрх гэрийн амьдралд зориулж энэ хуулийг цаашдаа гаргах ёстой гэж би хэлж байна. 


Хоёрдугаарт, би Их Хурлын даргадаа нэг зүйл анхааруулмаар байна. Ер нь бол энэ Эх орны хишиг сан бол цаашдаа байх ёстой. Энэ Сангийн гол зорилго нь бол ашигт малтмалын ордуудаас бид энэ санг бүрдүүлнэ гэж яриад байгаа. Гэхэд л одоо амьдрал дээр одоо энэ бас хэрэгжихэд хүндрэлтэй байна гэдгийг Их Хурлын дарга маань та одоо бас олон жил парламентэд суусан. Өнөөдөр хамгийн туршлагатай хүний хувьд энэ ажлын чуулган завсарласан үеэр ажлын хэсэг гаргаж энэ Үндсэн хуулиар бидэнд өгсөн нэг сайхан эрх бий шүү дээ. Газрын доорхи ашигт малтмал бол Монголын ард түмний өмч гээд. Энэ заасан заалтынхаа дагуу энэ ордуудаа эргэж ашигт малтмалуудынхаа хуулиудыг харах энэ цаг болжээ. 


Бид өнөөдөр сайхан ордууд ашиглана гэсэн мөртлөө ихэнхи нь одоо хуулийн цоорхойгоор гадны хүмүүсийн ихэнхи нь гарт байна шүү дээ. Тэгчихээд яаж бид одоо ингэж Монгол Улсыг амьдруулна, ингэж сайхан одоо сандаа юм бүгдүүлнэ гэж яриад байгаа юм бэ? Ийм учраас энэ Ашигт малтмалын хууль, энэ цоорхойтой хуулиудаа жаахан өөрчилж Монголынхоо бизнес эрх ашигт тохирсон ийм заалтуудыг оруулж ирэх цаг болсон. Энэ дээр ч гэсэн УИХ-ын гишүүд бас ойлгох байх. Бид нар мэдээж насаар ямар Их Хуралд суух биш, насаараа ингэж одоо идэж уух биш. Ер нь одоо зарим нэг зүйл дээр одоо бас Монголынхоо эрх ашгийг хөндсөн ийм асуудлууд дээр идэвхтэй оролцоно гэж би бодож байгаа. 


Хоёрдугаарт, Монгол хүн бол гадаадад гараад тэр орны газрын доорхи баялгийг авах нь битгий хэл сөөм газар авч чадахгүй шүү дээ. Тийм хуультай бусад орон. Гэтэл манай Монгол Улсад одоо орж ирээд бүр бидний газрыг 50, 100-гаар авсан байна, гадныхан. Дээрээс нь газрын доорхи баялгийг нь авчихаад сууж байхад бид энд суугаад энэ хуульдаа өөрчлөлт оруулж чадахгүй. Ингэж бид яаж улс орноо жигд хөгжүүлж, бүгдээрээ сайхан амьдарна гэж юм яриад байгаа юм бэ? Ийм учраас би Их Хурлын даргаас би одоо сүүлчийн удаа гэх юм уу би одоо гуйж байна. Та одоо энэ амралтын хугацаануудад энэ завхруулсан зарим нэг хуулиудыг өөрчилж өгөөд бүгдээрээ нэг жигд амьдарч, одоо нэг Монгол Улс маань бас аятайхан сантай болж, бүгдээрээ нэг хүний дайтай байя даа. Хэт их баяжих гээд хаачих юм билээ, улсууд. Зарим нэг шунал юмаа татаж нэг жаахан учиртай болох байх гэж бодож байна. Энэ тал дээр Их Хурлын даргыгаа жаахан ажлаачээ гэж би танаас хүсэж байна.


Ингээд анхаарал тавьсанд баярлалаа. 


Д.Дэмбэрэл: - Баярлалаа. Яах вэ тэр Ашигт малтмалынхаа хууль, энэ газрын лицензийн асуудлын талаар сайн судалгаа хийгээд. Намар бид энэ талаар нухацтай ярилцах байх. Д.Энхбат гишүүн үгээ хэлье. 


Д.Энхбат: - Гуравхан чиглэлээр гуравхан санаа хэлье. Нэгдүгээрх нь, манай Ц.Нямдорж гишүүн Ногоон намыг Иргэний хөдөлгөөний нам гэж санаатай хэлэв үү, андуурч хэлэв үү. Жаахан андуурсан байх. 


Хоёрдугаарх нь, амлалтын тухай ярьж байна. Би бас гэртээ 13 хороололд сууж байхдаа нэг сая 500 мянган төгрөг өгнө гэсэн сонгуулийн үр дүнгээр баталгаажна гэсэн нэг талон авсан. Маш олон хүн бас ийм талон авсан. Манай тойрогт байгаа хүмүүс үнэхээр санал тавьсан. Тэд бол мөнгөө зээлээд машин авчихсан явж байгаа нь үнэхээр үнэн зүйл. Тийм учраас би улс төрчдөөс асуусан юм. Та бүгд сонгуулийн өмнө сая 500-г амлаж байсан. Сонгуулиар амласан. Сонгуулийн дараа энэ мөнгийг 20 жилийн дараа өгөх юм. Ер нь та нарт өгч байсан эмнэлгийн мөнгө, сургуулийн мөнгө чинь ерөөсөө энэ мөнгө юмаа. Ингэж ярьж болохгүй байхгүй. 


Тийм учраас би МАХН-ын гишүүдэд уриалмаар байна. Ардчилсан намын. Энэ намрын төсөв хэлэлцэх үед сая 500-г гурав таслаад тав таван зуун мянгаар сонгуулийн 3 жилд өгөхөөр хуулийн төсөл санаачилж орж ирээчээ. Намын хөтөлбөрийг хэрэгжүүлээч. Тийм зүйлийг хэлмээр байна. 


Гуравдугаарх нь, би түрүүн үг хэлэхдээ хэлсэн юм. Үнэхээр Монголын ард түмэнд ашигт малтмалын орд газруудаас олсон ашгаас хувь хүртээх, ер нь Монгол Улсын нийгмийн асуудлыг шийдэхэд энийг зарцуулах нь үнэн. Энийг хэн ч эсэргүүцээгүй. Хэн ч эсэргүүцээгүй. Ганцхан бид яг бизнес, хөгжлийн асуудал, улс төр хоёрыг холиод, бид Оюу Толгойг ч гэсэн тэгж нураах дөхөж байгаа. Дэндүү их улс төржүүлээд, дэндүү их сонгууль яриад, сая 500 сая ярьсаар байгаад дэлхийн хамгийн том ашигт малтмал зэс, алтныхаа ордыг зүгээр улс төрийн проект болгоод хувирчихсан. Өнөөдөр тэр амлалт гацаанаасаа гарч чадахгүй байгаа. Яг үүнтэйгээ адилхан одоо бид нар мөнгө олох асуудлаа тэгээд нураачихсан хэрнээ одоо мөнгөө зарцуулах асуудлаа нураах асуудал руугаа дахиад явж байгаа юм. Дахиад хоёр намын мөрийн хөтөлбөр гэдэг нэрийн доор хэрэгжүүлэх боломжгүй, хүн ойлгохын аргагүй аймшгийн хууль гарч ирнэ. 


Тэгэхээр энэ юм болгоныг ингэж сонгуульд зориулж өөрчилдөгөө болиочээ л гэж би хэлж байгаа байхгүй юу. Түүнээс биш уул уурхайн баялгийг ард түмэнд хүртээх, нийгмийн асуудлаа шийдэх, улс орны хөгжилд зарцуулахыг бид бүгдээрээ дэмжинэ. Тэгэхдээ ганцхан үүнийгээ ингээд сонгуулийн гоё нэр өгөөд, өрөөгөө цэвэрлэхийн оронд ариун цэврийг сахья гэж том плакат хадчихаад суугаад байж хэрэггүй байхгүй юу. Түүнтэй адилхан Монгол Улсыг хөгжүүлэхдээ заавал бүгдийг нь Баян Монгол гэж нэрлэдэг, заавал Эрдэнийн хишиг гэж нэрлэдэг. Тэгээд энэ нь сүүлдээ хууль нь одоо сонгуулийн хөтөлбөр юм уу, эдийн засгийн хөгжлийн программ юм уу, ойлгогдохоо больдог. Ийм замаар явахгүй байя гэж би хүсэлт тавьж байгаа юм. 


Тийм учраас би бол энийг шүүмжлэхийн тулд шүүмжилж байгаа юм биш ээ. Монголчууд сүүлийн 400 жил анх удаа өөрсдөө мөнгөтэй болж байгаа. Анх удаа өөрсдөө зарах эрхтэй болж байгаа. Анх удаа бид бусдаас мөнгө гуйдаггүй болж байгаа. Энэ үед юун сонгууль яриад байгаа юм бэ. Энэ үед яг Монгол Улсын хөгжлийн ирмэг дээр байгаа парламент шиг энэ асуудлаа эдийн засгийг нь эдийн засгаар, бизнесийг нь бизнесээр, улс төрийг нь улс төрөөр явъя нөхөд өө гэж би уриалж байгаа юм. 


Сая 500-г бэлэн тараана гэж амласнаа аль эсвэл өгөөд, аль эсвэл өгөхгүй гэдгээ хэлээд тэгээд уул уурхайн төслүүдийг Баян Монгол, Эрдэнийн гэж янз бүрийн гоё нэр өгөлгүйгээр зүгээр үнэхээр дэлхийд байдаг investment corporation байгуулаад ингээд ингээд ажил хийгээд явъя гэж би уриалж байгаа юм. Эсрэг тохиолдолд бид олохоо нураасан, одоо мөнгөө зарцуулахаа нураана. 4 жилийн дараа хэдэн гоё сонгуулийн мөрийн хөтөлбөртэй, нэг их гоё  гоё хуулиудтай. Тэр нь бизнесийнх ч биш, эдийн засгийнх ч биш, ийм сонин юм болох гээд байна. Энийг л шийдье гэж миний хэлж байгаа нь энэ. Түүнээс биш заавал МАХН, Ардчилсан намыг шүүмжлээд байх нь миний зорилго биш. 


Тэгэхээр энийг ингэж шийдэх нь цаг нь болоогүй юм уу. Бид цөмөөрөө нийлээд ярьж болохгүй юм уу. Тэр Ц.Нямдорж гишүүний хэлдэг үнэн. Хэрвээ энийг хийе гэвэл хамтраад хийе гэж уриалж байгаа юм. Түүнээс энийг миний сонгуулийн нэр орсонгүй, чинийх орсонгүй. Миний сая 500. Сүүлдээ энэ чинь юу ч биш болно шүү дээ. Ийм л бодол төрж байна. Өөр надад бол. Тийм учраас энийг л хэлж байна. Хэлэх цагт нь хэлж байгаа юм. Дараа нь шүүмжлэхгүйн тулд. 


Д.Дэмбэрэл: - Баярлалаа. Д.Лүндээжанцан гишүүн үгээ хэлье. 


Д.Лүндээжанцан: - Энэ асуудал бас нэлээн чамгүй хугацаа яригдаад, чамгүй хугацаа өнгөрч байна. Хоёр намын бүлэг аль аль нь хэлэлцэж өөр өөрсдийнхөө хувилбарыг дэмжсэн. Ингээд ажлын хэсэг байгуулагдаад ажиллаж байна. 


1990-ээд онд зах зээлийн харилцаанд шилжиж эхлээд өмч хувьчлал явагдаад, тэгээд ард түмнээ нэг гараанаас эхлүүллээ гэж бид бодсон. 20-иод жилийн дараа эргээд харахад өнөөдөр ард түмний минь аж амьдрал ямар байгаа билээ гэдгийг энд сууж байгаа Их Хурлын гишүүд цөмөөрөө өөр өөрсдийн сонгогчидтой, тойрог тойрог дээрээ иргэдтэйгээ уулзаж учирч явдаг. Цөмийнх нь ах дүү, хамаатан садан, найз нөхөд нэг ангийнхан цөмөөрөө л байж байгаа. Тэгэхээр амьдралаа цөмөөрөө сайн мэдэж байгаа гэж ингэж бид бодож байна. 


Ийм учраас би сонгуулийн амлалт гэхээсээ илүү сонгуулийн амлалт бол зүгээр тэнгэр хараад амлаагүй гэж бодож байгаа. Олон газар уулзалт хийж, судалгаа явуулж, ингээд яах вэ гэдэг асуудал дээр тулаад ингээд үнэхээр амьдралын шаардлага, хөгжлийн шаардлага болчихоод байгаа юм. Тийм учраас амлалт гэхээсээ илүү өнөөдрийн бодит амьдрал биднийг ингээд шаардаж байгаа гэж ингэж бид ойлгож байгаа. Энийг одоо бид яс махнаасаа илүү ойлгож байна. 


Ийм учраас энэ Эх орны хишиг гэдэг асуудал бол гарцаагүй асуудал болчихоод байна. Эх орны хишгийн эрх зүйн орчныг нэн даруй бүрдүүлэх хэрэгтэй байна. Намрын чуулганаар төсөв хэлэлцэж эхэлнэ. Тэрнээс өмнө энэ эрх зүйн орчноо бүрдүүлж хуулиа батлах шаардлага байна. 2010 оны төсөв, үндсэн чиглэл яриад эхлэхэд эрх зүйн орчин бүрдээгүй юм нь дээр ямар таамгаар асуудал яаж ярих вэ гэж эхлэх байхгүй юу. Ийм учраас намрын чуулганы эхэнд энэ асуудлыг одоо бид хэлэлцэн батлах ийм зайлшгүй шаардлага байгаа учраас энэ завсарлагааны үед ажлын хэсэг холбогдох Байнгын хороод, бүлгүүд ч гэсэн одоо энд хүч тавьж, Засгийн газар энд маш сайн оролцох шаардлагатай байна гэж ингэж бодож байна. 


Ер нь бол Эх орны хишиг хувь гэж яриад байгаа. Энэ асуудал бол аль аль намынх нь сонгуулийн мөрийн хөтөлбөр, стратегийн орд газраас олох ашгийн тодорхой хувийг иргэддээ хүртээх замаар хэрэгжүүлнэ гэсэн ерөнхий зарчим заалт байгаа. Ийм учраас бид стратегийн орд газрын яаралтай нэн даруй эргэлтэд оруулах асуудал ч хамтдаа яригдаж байгаа учраас тэр нь түрүүнд нь энэ нь түрүүнд нь гэхгүйгээр хамт авч үзэх асуудал юм. Тэрнээс биш шууд төсвөөс хуваарилна гэдэг бас зовлонтой асуудал байгаа. Гэлээ гэхдээ энэ хуулийн төслийг хэлэлцэх явцдаа маш олон арга замуудыг эрж сүвэгчлэх ёстой болж байна гэж ингэж ойлгож байна. 


Ийм учраас бид бол өмнө нь дүгнэлтүүд, улс төрийн болоод бусад дүгнэлтүүд гарсан. Энэ Эх орны хишиг сангийн хуулийг одоо хэлэлцэх саналтай байгаа гэдгээ хэлье. Баярлалаа. 


Д.Дэмбэрэл: - Баярлалаа. Гишүүд үгээ хэлчихлээ. Одоо хэрэггүй ээ. Нэр түрүүн өгөөгүй юм чинь. Ингээд үгээ хэлчихлээ. Одоо санал хураалт явуулъя гишүүд ээ. Сая бол хэлэлцэх асуудал дээр үг хэлэхдээ дэмжье гэж гурван гишүүн, дэмжихгүй гэж гурван гишүүн үг хэлдэг шүү дээ. Саяын гурван гишүүн бол гурвуулаа дэмжье гээд хэлчихлээ. Энийг дэмжихгүй байна гэж байгаа гишүүн харин хэлж болох юм. Одоо тэгээд нэр ирээгүй болохоор болох байх. 


Одоо Байнгын хорооны саналаар санал хураалт явуулъя. Эх орны хишиг сангийн тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүд, Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төслийг хэлэлцье гэсэн Байнгын хорооны саналаар санал хураалт явуулъя. 


56 гишүүн санал хураалтад оролцож, 51 гишүүн зөвшөөрч, 91.1 хувийн саналаар эдгээр төслийг хэлэлцэх нь зүйтэй гэж үзлээ. 


Эрдэнийн хувийн, хаалтанд Баян Монгол корпарацийн тухай хуулийн төсөл Засгийн газарт эрх олгох тухай УИХ-ын тогтоолын төслийг хэлэлцье гэсэн Байнгын хорооны саналаар санал хураалт явуулъя. 


55 гишүүн санал хураалтад оролцож, 49 гишүүн зөвшөөрч, 89.1 хувийн саналаар хэлэлцэх нь зүйтэй гэж үзлээ. 


Түрүүн Д.Лүндээжанцан гишүүний хэлдэгээр энэ бол 2010 оны төсөв хэлэлцэхээс өмнө бас эрх зүйн хувьд шийдэгдэх ёстой баримт бичиг шүү, хуулиуд шүү гэдэгтэй санал нэг байна. Энэ дээр ажлын хэсэг сайн ажиллая. 


Ингээд хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Төсвийн байнгын хороонд шилжүүлж байна. 


Өнөөдрийн нэгдсэн хуралдааны хэлэлцэх асуудал дууслаа. Би УИХ-ын чуулганыг хааж хэдэн үг хэлье гэж бодож байна. 


Улсын Их Хурлын эрхэм гишvvд ээ ,


Улсын Их Хурлын 2009 оны хаврын ээлжит чуулганаар хэлэлцэхээр төлөвлөсөн болон чуулганы хуралдааны явцад шинээр өргөн мэдvvлсэн хууль, бусад шийдвэрийн төслvvд vндсэндээ хэлэлцэгдлээ. Чуулган ажлын 73 хоног vргэлжилж, нэгдсэн хуралдааныг 24 удаа, Байнгын хороодын хуралдааныг давхардсан тоогоор 128 удаа хийлээ. Чуулганаар бие даасан хууль 10-ыг баталж, 50 хуульд нэмэлт, өөрчлөлт орууллаа. Улсын Их Хурлын 33 тогтоол батласан дvнтэй байна. Тооны цаана чанар байх ёстой гэдэг зарчмын vvднээс авч vзвэл Нэгдсэн бvртгэлийн тухай, Vл хөдлөх хөрөнгийн барьцааны тухай, Төлбөр тооцоог vндэсний мөнгөн тэмдэгтээр хийж байх тухай, Цөмийн энергийн тухай, Малчдын талаар төрөөс баримтлах бодлоготой холбоотой шинэ хууль, бодлогын баримт бичгийг тус тус батлан гаргалаа.


Оюу толгойн ордыг ашиглах нь эдийн засгийн, хvн ардын аж амьдралын аль ч талаасаа анхаарал татсан асуудал. Цаг хугацааны хvчин зvйл, ард иргэдийн хvлээлт, олон нийт, эрдэмтэн судлаачдын гаргаж буй саналыг харгалзан энэ талаар тогтоол гаргаж гэрээ байгуулж ажиллах эрхийг Засгийн газарт олголоо. Vvнтэй ач холбогдлоороо эн зэрэгцэх уран, цөмийн эрчим хvчийг ашиглах асуудал мөн л чухал байр сууринд тавигдаж байгааг бид харгалзан vзэж цацраг идэвхт ашигт малтмалын болон цөмийн эрчим хvчний талаарх төрийн бодлогыг тодорхойлж, хуулийг нь баталж гаргалаа. 



Хаврын чуулган төсөв санхvv, мөнгө зээлийн бодлогод чамгvй анхаарал тавьсан. 2008 оны төсвийн гvйцэтгэлд гишvvд ул суурьтай хандаж, төсвийн хуулийг хэрэгжvvлэх явцад гарсан дутагдлыг арилгах, дараа дараачийн ажилд давтахгvйн тулд УИХ-аас тусгайлан тогтоол гаргаж Засгийн газарт чиглэл өглөө. Төсвийн орлогын нэмэгдэл эх vvсвэрийг харгалзан тооцож, Монгол Улсыг хөгжvvлэх сангийн 2009 оны төсөвт хvvхдийн мөнгийг vргэлжлvvлэн олгох, хөрөнгө оруулалт, бvтээн байгуулалтын зарим ажлыг нэмж хийхээр тодотголд орууллаа. 


Санхvv, эдийн засгийн хvндрэлтэй байдлыг гэтлэн давах, банкны салбарыг эрvvлжvvлэхэд чиглэгдсэн алхамуудыг цаашид улам эрчимжvvлэх шаардлагатай байна. Энэ хvрээнд бид бvх төрлийн төлбөр тооцоог vндэсний мөнгөн тэмдэгтээр хийж байхаар тогтлоо. Энэ нь төгрөгийн vнэ цэнийг өргөх, ард иргэдийн итгэлийг сэргээж ханшны уналтаас иргэдэд учрах хохирлыг бууруулж, эрсдэлээс хамгаалах нөхцөлийг бvрдvvлэх юм. 



Манай иргэдийн нэлээдгvй хэсэг нь өөрийн гэсэн vл хөдлөх хөрөнгөтэй болсон нь иргэдийн аж байдалд гарсан томоохон өөрчлөлтийн нэг юм. Гэсэн хэдий ч тvvнийгээ барьцаалах замаар эдийн засгийн эргэлтэд оруулж, амьдрал ахуйгаа дээшлvvлэх боломж хангагдахгvй өдий хvрчээ. Энэ байдлыг харгалзан vл хөдлөх хөрөнгө барьцаалах эрх зvйн vндсийг бvрдvvллээ. Мөн vл хөдлөх хөрөнгийн бvртгэлийн асуудлыг нэг мөр болгон шийдсэн нь иргэд, байгууллага, аж ахуйн нэгжид ач холбогдолтой гэж үзэж байна.  



Хөдөө аж ахуйн цаашдын хөгжлийг хангах, иргэдийн орлогоо нэмэгдvvлэх боломжийг дэмжих зорилгоор малчдын талаар төрөөс баримтлах бодлого боловсрогдон УИХ-аар батлагдлаа. Vvнийг бодитой хэрэгжvvлэх шаардлага гарч байна. Малын тоо толгойд ногдох орлогын болон тvvхий ноолуурын экспортын татварыг тус тус тэглэж, дотооддоо тариалах vр тариаг нэмэгдvvлэх vvднээс урамшуулал олгож байхаар шийдвэрлэв. 



Цөлжилт, хуурайшилт хурдацтай явагдаж экологийн тэнцвэрт байдал алдагдах нөхцөл байдал манай оронд бодитойгоор нvvрлэх аюул тулгарч байна. Гол мөрний эх, ойн сан бvхий газарт ашигт малтмал хайх, олборлохыг хориглох талаар Улсын Их Хурлын гишvvдийн санаачилсан хуулийг шинээр батлав. Барилгын тулгуурт шургааг, залуу мод хэрэглэхийг зогсоосон бөгөөд тээврийн ашиглалтаас байгаль орчин бохирдох болсныг харгалзан 2010 оноос эхлэн нийтийн тээврийн vйлчилгээнд байгалийн хий хэрэглэдэг тээврийн хэрэгслэлийг ашиглахаар шийдвэрлэсэн. Энэ бvхэн нь байгаль орчныг хамгаалах зөвхөн эхний ээлжийн арга хэмжээ юм. 



Хуулийн хэрэгжилт хангалтгvй, давхардал хийдэгдэл гардаг, vзэл баримтлал, заалтууд зөрчилддөг талаар иргэдээс багагvй гомдол гаргадаг нь нууц биш ээ. Vндсэн хуулийн дагуу хууль тогтоомжийн vзэл баримтлалыг тодорхой болгох, эдийн засаг, нийгмийн амьдралын аливаа асуудлыг хуулийн хvрээнд зохицуулах боломжийг улам бvр төгөлдөржvvлэх vvднээс Монгол Улсын хууль тогтоомжийг 2012 он хvртэл боловсронгуй болгох vндсэн чиглэлийг баталсан. Энэ хvрээнд шинээр боловсруулах, шинэчлэн найруулах, нэмэлт өөрчлөлт оруулах олон хуулийн асуудал яригдаж шийдэгдэх болно. 



Хууль тогтоогчдын өөрсдийн хариуцлага, санаачлагыг өндөржvvлэхэд ач холбогдол бvхий хоёр удаагийн парламент, хэд хэдэн удаагийн чуулган дамжин яригдаж байсан УИХ-ын гишvvний ёс зvйн дvрмийг энэ удаагийн чуулган баталлаа. Мөн иргэдийн санал хvсэлт, өргөдөл гомдлыг хvлээн авч шийдвэрлэх талаар төрийн албан хаагчдын хvлээх vvрэг, хариуцлагыг тодорхой болгох чиглэлээр холбогдох хуульд нэмэлт оруулав. Эдгээр нь УИХ-ын гишvvдээс авхуулаад төрийн бvх шатны албан хаагчдын хариуцлагыг өндөржvvлэхэд ач тустай гэж vзэж байна. 



Хаврын чуулганы хугацаанд Монгол Улсын төрийн тэргvvнийг сонгох сонгууль болж өнгөрлөө. Улсын Их Хурал Монгол Улсын Ерөнхийлөгчийн бvрэн эрхийг хvлээн зөвшөөрч, тангараг өргөх ёслолын ажиллагааг хууль тогтоомжид заасан журмын дагуу зохион байгуулж, Монгол Улсын Ерөнхийлөгчийг бvрэн эрхээ хэрэгжvvлэх нөхцөлийг бvрдvvлж өгсөн. 



Эрхэм гишvvд ээ,



Иргэд сонгогчдоос ирvvлж байгаа санал, өргөдөл гомдол болон хэвлэл мэдээллийн хэрэгслэлээр удаа дараа яригдаж бичигдэж байгаа зvйлсийг нягтлан авч vзвэл нийгэм, эдийн засгийн амьдралын дор дурьдсан асуудлуудад зайлшгvй анхаарах шаардлагатай нь харагдаж байна. Vvнд: 


1. Монгол хvний өөрийнх нь амьдрах орчин бохирдож, чанаргvй хvнсний бvтээгдэхvvн нэмэгдсэнээр иргэдийн эрvvл, аюулгvй нөхцөлд ажиллаж амьдрах, амьд явах баталгаанд бэрхшээл учирхаар байна. Иргэд гэмт халдлагад өртөх, автын болон бусад осолд орж амь насаа алдах, эрvvл мэндээрээ хохирох явдал нэмэгдсээр байна. Статистик мэдээнээс vзэхэд хvний амь бие, эрvvл мэндийн эсрэг гэмт хэрэг сvvлийн гурван жилийн дотор 40.0 гаруй хувиар өссөн байна. Ажилгvйдэл, ядуурал ч төдийлөн буурахгvй байна.


2. Уул уурхайн байгальд халтай хоцрогдсон технологи, нөхөн сэргээлтийг орхигдуулсан буруутай vйл ажиллагааны улмаас байгаль орчин сvйтгэгдэж, хөдөө нутагт малын билчээр хомсдож байхад эмх замбараагvй олгосон лизенц, зөвшөөрлөө цэгцлэхгvй байгаад хvмvvс бухимдах боллоо. Шинээр баригдаж байгаа барилга байгууламж, авто замын чанар муу, хотын доторхи замын эвдрэл, ногоон байгууламж хумигдаж байгаа зэрэг нь ч иргэдийн санааг зовоосоор байна. Улаанбаатар хотын захын хороололд гэрэл цахилгаангvй, радио телевизээр өдөр тутмын мэдээлэл авч чаддаггvй олон айл өрх амьдарч байна. Энэхvv хvндрэлийг нимгэлэхэд зориулан 8.0 тэрбум төгрөгийг төсвийн тодотголд тусгаж өглөө. 


3. Төрийн байгууллагуудын vйл ажиллагааны болон төрөөс иргэддээ vзvvлэх vйлчилгээний чанар хангалтгvй, албан тушаалтнуудын хvнд суртал, шударга бус байдал, эрх мэдлээ ашиглах, тал тохой татах, өнгө мөнгө харах явдал жирийн vзэгдэл болж, энэ нь төр засгийн байгууллагад амь бөхтэй оршиж байгаад дvгнэлт хийх хэрэгтэй болж байна. Дээд боловсролын болон эрvvл мэндийн салбарт vйлчлvvлэгчдэд өөриймсөг бус, зөвхөн мөнгө харж vйлчилдэг явдал гарсаар байна. 



Зайлшгvй анхаарвал зохих эдгээр асуудлуудад төрийн захиргааны бvх шатны байгууллагууд өөр өөрсдийн эрх мэдлийн хvрээнд шалгаж дvгнэлт хийх, цаашид засаж залруулах арга хэмжээ авч ажиллах шаардлагатай юм. УИХ гаргасан шийдвэрийнхээ хэрэгжилтэд бvрэн эрхийнхээ хvрээнд Байнгын хороодоороо дамжуулан хяналт шалгалт явуулах чиглэлийг тогтоогоод байна. 


Намрын ээлжит чуулганаар хэлэлцvvлэхээр Монгол Улсын Ерөнхийлөгч, Засгийн газар, Байнгын хороодоос 180 орчим хууль, бусад шийдвэрийн төсөл санал болгожээ. Vvнээс vзэхэд улс орны хэмжээнд шийдлээ хvлээсэн олон асуудал байгаа нь тодорхой байна. Эдгээрээс нэн тvрvvнд хэлэлцэх шаардлагатай гэж vзсэн 60 гаруй асуудлыг оруулсан жагсаалтыг УИХ баталлаа. Энэхvv жагсаалтад орсон хуулиудын төслийг эхний ээлжинд боловсруулж УИХ-аар хэлэлцэх бэлтгэлийг хангахад хууль санаачлагчид болон Байнгын хороод, Тамгын газар онцгой анхаарах шаардлагатайг энд тэмдэглэе.




Эрхэм гишvvд ээ, 


Улсын Их Хурлын 2009 оны хаврын ээлжит чуулганы ажиллагаа өндөрлөснийг мэдэгдье. (13:05-14:09 Ц.Алтан-Од)

Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ: 

